
 …ndi pfa ndi wavhuḓi nga u pfa izwo, ndi zwavhuḓi. Zwo
luga, zwi dzulela u ralo, vhunga ndo vha ndo zwi amba,

“Ndo takala musi vha tshi ri kha nṋe, ‘Kha ri ye nḓuni ya
Murena.’” Ndi a tenda Davita o no vhuya a zwi amba, “Kha ri
ye nḓuni ya Murena.” A thi ḓivhi huṅwe fhethu ha khwiṋe hune
muthu a nga ya hone, uri a ite tshiṅwe tshithu, u fhira nḓuni ya
Murena.

2 Zwino, madekwana a ṋamusi, ri na dziṅwe khonani hafha
vha bvaho henengei Georgia. Vha ḓo reila vha tshi huma nga
murahu ha—nga murahu ha tshiswiṱulo madekwana a ṋamusi.
Huno zwenezwo ri ḓo ralo…Vhaṅwe vhavho u bva fhasi ngei,
ndi fulufhela uri ni ḓo dzula. Huno lu re na phera lwo lindela
vhoinwi.

3 Huno zwenezwo vhusiku ha Ḽavhuraru ri ḓo isa phanḓa, kha
ngudo, huno zwenezwo, Murena vha tshi funa, nga Swondaha i
tevhelaho.

4 Huno zwenezwo Chautauqua i thoma nga ḽa vhu rathi.
Ngauralo noṱhe no dzudzanyaho holodei dzaṋu, ri khou lavhelela
tshihulu, tshifhinga tshavhuḓi ngei Chautauqua. Ndi henefho
hune ra ḓo dzulela u vha na tshifhinga tshavhuḓi. Hu si na
magogo, zwiṅwe zwifhinga ri a gidima…Zwi katela u swika…
Ndi kholwa arali ri tshi nga vheya tshigidi khazwo, zwo leluwa.
Fhedzi, kanzhi, ṅwaha wo fhelaho ndi elekanya uri ro vha na u
yela kha zwigidi zwa sumbe, zwithu zwi ngaho zwenezwo. Ho
vha hu fhethu ho ḓalaho, fhedzi hu na phera nnzhi dza u ima
khadzo. Na zwidulo zwine vha nga zwi vheya hoṱhe u ya na nnḓa.
Huno-ha ri khou lavhelesana na zwenezwo.

5 Huno ndo takala u vhona vharathu vhashu vhanzhi vha
vhashumeli vha ngomu afha. A thi koni na u elelwa dzina ḽawe
hafha, mufunziruṅwa, Mukomana Humes na Khaladzi Humes,
naa ndi iwe wo dzulaho afha, na vhaṱuku, ro takala u vha navho,
mufunziruṅwa. Muṅwe, Mukomana Pat, Mukomana Daulton,
na, oo, vha tou vha vhanzhi, Mukomana Beeler. Huno ndo vhona
Mukomana Collins tshikhalanyana tsho fhiraho. Huno, oo, zwi
nga konḓa u vha vhidza vhoṱhe. Fhedzi ro takala nga maanḓa
nga u vha na inwi nḓuni ya Murena madekwana a ṋamusi. Hoyu
Mukomana muhulu Neville nahone wa vhuḓi o dzulaho murahu
hanga hafha uri a rabele na nṋe musi ri tshi khou ya u funza
Ipfi. Charlie, ndo takala nga u ni vhona naKhaladzi Nellie hafha
madekwana a ṋamusi, na vhaṱuku. Hezwi ndi…nahone pfunzo
ya Bivhili kanzhi i…Ee, Mukomana Welch, ndo tou…ndo vha
ndi tshi khou ṱoḓa, ndi a u vhona zwinowo dzulamurahu afho.

6 Pfunzo ya Bivhili kanzhi i a kanganyisa zwiṱuku, zwiṱuku,
ni a ḓivha, zwi nga u tshimbila kha gwada ḽisekene, ri zwi
amba nga u ralo. Fhedzi ri pfa uri khaṅwe, kha vhuno vhuimo
na tshino tshifhinga, zwi nga vha zwa vhuḓi i ḓisa tshone—
tshone tshivhidzo kha zwine nda elekanya, kha—kha u pfesesa
ho fhelelaho, vhuimoni, ha zwine ra vha zwone kha Kristo Yesu.
Huno zwiṅwe zwifhinga ndi elekanya uri u rera ndi zwithu zwa
vhuḓi, fhedzi zwiṅwe zwifhinga ndi a tenda, Mukomana Beeler,
uri u dededza zwi fhira izwo, zwi ita uri…nga maanḓa kha
tshivhidzo.

Zwino, u rera kanzhi zwi gavha muitazwivhi, zwa mu vheya
fhasi ha khaṱhulo nga Ipfi. Fhedzi u dededza zwi vheya muthu
vhuimoni hone-hone ha zwine a vha zwone. Huno ri nga si
kone u vha na lutendo nga nḓila yone u swika ri tshi ḓivha
vhuimo hashu.
7 Zwino, arali United States, kha heḽi shango ḽa vhuḓi hafha,
ḽa nthumela Russia, sa muimeleli wa luno lushaka, ngei Russia,
zwenezwo-ha arali vho nthuma Russia zwi mulayoni, maanḓa
oṱhe ane United States ya vha nao a murahu hanga. Ipfi ḽanga
ḽi tou fana kokotolo na ḽa United States, arali ndo limuwiwa sa
muimeleli.
8 Huno zwenezwo-ha arali Mudzimu o ri ruma uri ri vhe
vhaimeleli Vhawe, maanḓa oṱhe ane a vha Ṱaḓulu, zwoṱhe zwine
Mudzimu a vha zwone, VharuṅwaVhawe vhoṱhe namaanḓaAwe
oṱhe a ima murahu ha maipfi ashu arali ro tiwa nga nḓila yone,
vharumiwa vho rumiwaho vhathuni. Mudzimu u tea u ṱhonifha
Ipfi, ngauri O ṅwala zwa vhuḓi, uri “Tshini na tshini tshine na
vhofha kha ḽifhasi, tshenetsho Ndi ḓo tshi vhofha Ṱaḓulu. Tshini
na tshini tshine na vhofholola kha ḽifhasi, tshenetsho Ndi ḓo tshi
vhofholola Ṱaḓulu. Huno Ndi a ni ṋeya khiyi dza Muvhuso.” Oo,
pfulufhedziso dzo raloho dze A ṋeya tshivhidzo!
9 Huno ndo ralo, murahu ha ḽiṅwe ḓuvha…Vhunzhi ha
vhoinwi, ndi a kholwa, no vha ni fhano ano matsheloni u pfa
musi ndi tshi lingedza u ralo, nga yanga yo ṱukufhalaho, nḓila yo
leluwaho, u ṱalutshedza ḽone—ḽone bono ḽe nda vhona ḽa Ṱaḓulu.
10 Ndi nga si vhuye nda ralo kana ho tou itea mini u timatima
zwithu zwine muṅwe muthu a mmbudza uri Mudzimu o mu
vhudza. Ndi a zwi tenda naho ndi so ngo zwi vhona khaLuṅwalo,
ndi ḓo ḓi ralo u ṱoḓa u tenda ipfi ḽa hoyo murathu. Ndi—ndi nga
ṋamba nda ima na Bivhili, fhedzi ndi ḓo ḓi tenda uri khaṅwe
murathu u tou vha a so ngo pfesesa nga iṅwe nḓila-vho, uri a
nga vha o tou zwi ṱanganyisa zwiṱukunyana. Huno ndi ḓo ralo u
tenda uri u—u murathu wanga.
11 Huno arali hu na tshiṅwe tshithu tshine tsha duga mbiluni
yanga, nahone ndi fulufhela uri tshi sa vhuye tsha ṱuwa kha
miṅwaha i ḓaho, ndi nga si hangwe zwo iteaho matsheloni a
Swondaha yo fhelaho, sa vhege. Zwo ita tshiṅwe tshithu kha

nṋe tshe tsha shandukisa vhutshilo hanga. A—a thi ofhi. A—a
thi na nyofho na ṱhukhu-ṱhukhu dzazwo dza lufu. Lufu a lu na
nyofho na luthihi. Huno zwi—zwi ḓo ralo kha inwi arali na nga
tou pfesesa. Zwino, khaṅwe arali…Ni tea u vha na tshenzhemo
uri ni zwi ḓivhe, ngauri a hu na nḓila ya u zwi ṱalutshedza. Ni nga
si wane maipfi, ngauri haho kha ṱhalusamaipfi ya Tshikhuwa,
kana kha iṅwe ṱhalusamaipfi, ngauri ndi zwa u ya nga Hu Sa
Fheli; a hu na mulovha, a hu na matshelo, zwi dzula zwoṱhe
zwi kha tshifhinga tsha zwino. Huno a si uri “Ndi ḓipfa ndi wa
vhuḓi nga maanḓa,” nahone awara u bva zwino, “A thi ḓipfi ndi
wa vhuḓi,” nahone iṅwe awara, “ndi pfa ndi wavhuḓi hafhu.”
Ndi tshifhinga tsha zwino tshifhinga tshoṱhe. Ni a vhona? A zwi
gumi, u tou vha uyomulalomuhulu, tshiṅwe tshithu.
12 Huno hu nga si vhe na tshivhi, hu nga si vhe na vivho,
hu nga si vhe na vhulwadze, hu—hu nga si vhe na tshiṅwe
tshithu tshine tsha kona u swikelela uyo mukano wa Ṱaḓulu.
Huno arali nda nga vha na tshikhala tsha u amba hezwi, zwine,
khaṅwe a thi ralo. Arali ndi sa ralo, zwenezwo ndi rabela uri
Mudzimu a nkhangwele. Fhedzi arali ndi na tshikhala, nahone
ho vha uyo Mudzimu we a ntendela uri ndi ṱanganedzwe nṱha
uri ndi vhone tshiṅwe tshithu, ndi ḓo zwi sumba sa Maṱaḓulu a
u thoma. Huno-ha ndi a tenda, muṅwe kha Bivhili, nga dzina,
ndi a tenda o vha a Paulo, we a ṱanganedzwa kha Maṱaḓulu a
vhuraru. Huno arali zwo vha zwa vhugala kha aya Maṱaḓulu
a u thoma, Maṱaḓulu a vhuraru a fara mini? Ngazwo a so ngo
amba ngazwo lwa miṅwaha ya fumiiṋa! O ri ho ngo ḓivha uri
kana o vha a kha muvhili kana o pfuluwa kha muvhili. Nga
uyo muapostola muhulu, a si kovhele yawe—yawe—ofisi yawe,
kana hu si u lingedza u ḓiita tshiṅwe tshithu sa zwe a vha a
zwone, fhedzi ndi nga amba nae, a thi ḓivhi arali ndo vha ndi
khamuvhili kana ndo pfuluwa khamuvhili. Tshithu tshi tshoṱhe,
zwo vha zwi zwavhukuma sa vhunga ndo lavhelesa kha vhoinwi.
13 Ndo dzulela u ḓivhudzisa arali ndi tshi nga wela seli huno
nda vhona gole ḽiṱuku ḽi tshi fhefheḓa, muya, nahone nda ri,
“Khevho hu fhira murathu na khaladzi, uyo ndi Charlie na
Nellie. Uyo ndi Mukomana na Khaladzi Spencer vha yaho afho.”
Izwo zwo dzulela u nnḓaḓisa. Arali maṱo anga a mavhiḓani, a
tshi khou fhelela, a tshi khou sina, arali nḓevhe dzanga dzi si ho
afha uri ndi kone u pfa, nahone arali malofha anga oṱhe o humela
murahu nahone o shumiselwa mushonga uri a si sine, nahone
a maḓini kana mavuni, nahone muhumbulo wanga, tsinga dza
maluvhi anga dzo fhelela, zwenezwo-ha ndi ḓo vha mini arali
hu si muya u fhefheḓaho u mona? Huno izwo zwo vha zwi tshi
nnetisa. Ndi ḓo takalela hani u ri, “Hu ita hani, Mukomana Pat,
oo, ndo takala nga maanḓa u u vhona! Hu ita hani, Mukomana
Neville, ndi ḓo takalela hani u ni vhona!” Fhedzi nda elekanya,
“Zwo luga, arali ndi si na tsha u vhona ngatsho, ndi si namulomo
wa u amba ngawo, wo sina, u buse, ndi ḓo kona hani u ri, ‘Hu



4 IPFI ḼO AMBIWAHO

ita hani, Mukomana Pat,’ ‘Hu ita hani, Mukomana Neville,’ na
zwiṅwe zwinzhi, ‘Hurini, Charlie’?”
14 Fhedzi zwino ndi a zwi ḓivha uri hezwo zwo khakheya.
Ngauri zwo ṅwaliwa kha Maṅwalo, zwine a thi khou ri a zwi
fhambani, “Ngauri arali ino thumba ya ḽifhasi ya tshinyadzwa, ri
na iṅwe yo ri lindelaho,” iṅwe thumba i na maṱo, nḓevhe, meme,
ṱhalukanyo. “Arali ino thumba ya ḽifhasi ya tshinyadzwa!” I na
muvhili une nda kona u pfa, une wa kona u amba.
15 Huno zwino zwo nnḓela, zwino, uri Mushe o vha o fa nahone
vhiḓa ḽawe ḽi sa ḓivheyi lwa miṅwaha ya maḓana a malo, nahone
Eḽisa o ya Ṱaḓulu miṅwaha u maḓana maṱanu phanḓa ha izwo,
fhedzi kha Thavha ya Tshandukiso vho wanala vha tshi khou
amba na Yesu.
16 Nga murahu ha musi Samuele o lovha lwa miṅwaha miraru
u yela kha miṱanu fhedzi, huno muloi wa ngei Endoro a mu
vhidza, huno a wa nga tshifhaṱuwo tshawe, huno a ri, “Wo
mphura, ngauri ndi iwe Saulo, iwe u ene.” A ri, “Ngauri ndi
vhona midzimu!” O vha a muthu a sa tendi, ni a vhona. “Ndi
vhona midzimu i tshi takuwa.”
17 Huno Saulo o vha a sa athu kona u mu vhona, huno a ri, “U
vhonala nga nḓila-ḓe? Nṱalutshedze ene.”

A ri, “O sekena, nahone u na nguvho kha shaḓa ḽawe.”
18 A ri, “Uyo ndi Samuele, muporofita, mu ḓise phanḓa hanga.”
Huno ndi khou ṱoḓa ni tshi limuwa uri Samuele ho ngo lozwa
vhuvha hawe na vhuthihi. O vha a kha ḓi vha muporofita, o
vhudza Saulo kokotolo zwine zwa ḓo itea ḓuvha ḽi no tevhela.
19 Ngauralo, ni a vhona, lufu a lu ri fhedzi lwo fhelelaho nga
nḓila ine ra lila na u gomela na u ṱungufhala ngei mavhiḓani.
Lu tou shandukisa vhudzulo fhedzi. Lu ri dzhia fhethu lwa…
Miṅwaha ndi mini? Arali nda tshila iṅwe awara i no tevhela, ndi
ḓo tshila u fhira vhathu vhanzhi vha miṅwaha ya fumirathi, ndi
ḓo tshila u fhira vhathu vhanzhi vha miṅwaha miṱanu. Miṅwaha
a si tshithu. Ri fhano zwi na ndivho, uri ri ite tshiṅwe tshithu.
20 Zwo luga, zwino, vhomme vhanzhi vha hezwi zwifhaṱuwo
zwa u naka vho dzulaho hafha, vhaṅwe vhavho vha na miṅwaha
ya furathi kana fusumbe, vha nga ri, “Zwo luga, ndo ita mini,
Mukomana Branham?”No alusa vhana vhaṋu. No ita zwe na vha
ni tshi khou tea u ita.
21 Khaṅwe muṅwe Khotsi wa kale o dzula hafha, u ri, “Zwo
luga, ndo lima masimu, ndo ita hezwi. A thi athu u vhuya nda
rera.” Fhedzi no ita kokotolo zwe Mudzimu a ni rumela uri ni
ite. Hu na fhethu haṋu.
22 Ndi tshi khou amba na dokotela wa kale, mulovha, muṅwe
wa khonani dzanga wa dokotela, ṱhama, wa miṅwaha ya fumalo
na zwitshakatshaka nga nṱha. Huno mazwale wawe u fhano
tshivhidzoni madekwana a ṋamusi, huno u kha ḓi tou vha

murwa, u khou vhilahela zwiṱuku ngae. Huno ndo ya u mu
vhona. Huno musi ndi tshi tou thoma u amba nae, a karuwa,
a mmbudza nga lwendo lwa u ya u zwima lwe a ya khalwo
miṅwaha minzhi yo fhiraho ngei Colorado, shango ḽithihi ḽine
nda zwima khaḽo. Zwikhagala nahone zwi tshi penya! Huno nda
ri, “Dokotela, wo no fhedza tshifhinga tshingafhani u tshi khou
gudela?”
23 A ri, “Musi u tshi kha ḓi mama.” Huno kale nda ri… “Huno
tshifhinga tshinzhi,” a ri, “Ndo gudela, ndi tshi dzhia ḽori yanga,
nda vheya dzibege dzanga dza sale kha bere yanga. Ndi dzhia
tshikedzana tshiṱuku nahone nda tshimbila.”
24 Huno nda ri, “Ee, fhasi kha khunzikhunzi dza
zwidambwana, nga matsheloni nga iri ya vhuvhili nṱha ha
tshithoma, na fuḽeshiḽaithi yau, u tshi lingedza u wana nnḓu
huna ṅwana muṱuku a vha na dangani kana mme vha kha
maṱungu a u beba.”

“Izwo ndi zwone.”
25 Huno nda ri, “U ya ḓivha, dokotela, ndi a tenda, seli ha
mutalo wa phandekanyo hafha, vhukati ha zwi faho na zwi sa
tsha fa, Mudzimu u na fhethu ha madokotela a vhuḓi o shumaho
sa izwo.”
26 Miṱodzi minzhi ya bva maṱoni awe nahone a thoma u lila,
a swikisedza zwanḓa zwawe zwi ṱungufhadzaho huno a ri,
“Mukomana, ndi fulufhela nga u ralo.” Ngei kha iḽo shango,
Mudzimu u haṱulamuyawamuthu, zwine a vha zwone.
27 Zwenezwo nda mu ṋetshedza holwu Luṅwalo lu fushaho.
Zwifhinga zwinzhi, ri tshi lima kha idzo tsimu dza matope
matswu vhusiku, ri tshi khou lingedza u thusa muṅwe muthu,
khaṅwe ri si wane na peni zwayo, fhedzi zwo luga. Nda ri, “Yesu
kha Maṅwalo o ri, ‘Wa mashudu ndi a khathutshelaho, ngauri
vha ḓowana khathutshelo.’” Huno iyo ndi ngoho.
28 Huno madekwana a ṋamusi ri khou ṱoḓa u dzudza
tshivhidzo, kha hedzi ngudo tharu, arali Mudzimu a zwi tendela,
uri ri lavhelesana na mini nahone hani, zwine ra vha zwone. Ri
khou ya u thoma kha ndima ya 1 ya luṅwalwo lwa Bugu ya Paulo
kha Vhaefesa. Huno ri khou ya u dzhia ndima tharu dza u thoma
kha ngudo dzashu tharu dzi tevhelaho, ri ḓo lingedza u wana
ndima nga vhusiku vhuthihi, arali ri tshi nga kona. Madekwana
a ṋamusi, Ḽavhuraru, na matsheloni a tevhelaho a Swondaha.
Vhaefesa, ndima ya 1. Zwino musi ri tshi guda roṱhe, ndi ḓo
tama u amba hezwi, uri ino Bugu ya Vhaefesa i tshimbilelana na
YoshuawaThestamennte yaKale. Vhaefesa, Bugu yaVhaefesa.
29 Zwino, elelwani, arali zwa itea ra bva nnḓa ha nḓila zwiṱuku,
kha pfunzo yaṋu, itanu ri hangwela nahone ni tendelane na riṋe
nyana. Phanḓa ha musi ri tshi i vula, kha ri Mu humbele uri a ri
thuse, musi ri tshi kotamisa ṱhoho dzashu.

30 Murena, ri khou sendela kha Ḽinwalwa ḽikhethwa Ḽau
nahone i ṱhonifheyaho, ine Yo tsireledzeya nga maanḓa u
fhira maṱaḓulu oṱhe na ḽifhasi. Ngauri ri vhala kha iḽi Ipfi,
ḽi vhidzwaho Bivhili, u ri “Ḽiṱaḓulu na ḽifhasi zwi ḓo lovha,
fhedzi Ipfi Ḽanga a ḽi nga kundelwi.” Zwenezwo, kha ino awara
khethwa ine nda ḓa kha ino phuḽuphithi madekwana a ṋamusi,
phanḓa ha vho rengwaho nga Malofha Au, avha vha faho vha
vhuḓi vho dzulaho afha madekwana a ṋamusi, vha tshi gavhana
na fulufhelo ḽiṅwe na ḽiṅwe ḽiṱuku ḽine vha kona, u farelela kha
itsho Tshedza tshi ḓaho. Ngavhe zwi tshi fusha, madekwana a
ṋamusi, uri mutendi muṅwe na muṅwe hafha a vhone vhuimo
hawe, nahone muṅwe na muṅwe a sa athu u ḓa kha uvhu
vhuḽedzani vhuhulu, a kwame Muvhuso, Murena, nahone a
khokhonye muṋangoni u swika Mulindi a tshi vula muṋango.
Zwi tendele, Murena.
31 Ri khou vhala hafha hune Bivhili a si ya ṱhalutshedzo yo
dzumbamaho. Mudzimu, thivhela uri nṋe mulanda Wau kana
muṅwe mulanda a lingedze u vheya ṱhalutshedzo dzavho kha
Ipfi. Ri tendele ri Ḽi vhale nahone ri Ḽi tende, nga nḓila ye Ḽa
ṅwaliwa ngayo. Huno nga maanḓa riṋe vhalisi vha nngu, riṋe
vhafunzi vhane ḽiṅwe ḓuvha ra ḓo kuvhangana ngei kha Shango
ḽa vhugala na sambi ḽiṱuku, nahone ri ḓo ima Vhuhoneni ha
Murena Yesu nahone ri ḓo vhona uyo murafho u tshi takuwa,
wa Paulo, wa Petro, na wa Luka, na Marko, na Mateo, na
vhaṅwe vhoṱhe, nahone ra vha vhona vha tshi haṱulwa henefho
na zwigwada zwavho. Mudzimu, tendela uri ndi vheye zwiphuga
zwa miḽioni dza fumi milenzheni Yau musi ndi tshi kokovha nga
u ḓinyadza na u vheya zwanḓa zwanga kha milenzhe Yau ya
vhuḓi, huno nda ri, “Murena, ndi Vhau.”
32 O Mudzimu, ri ḓadze nga huswa nga Muya Wau, na nga
lufuno Lwau na vhulenda Hau. Huno ngavhe ri tshi ralo,
vhunga murendi o zwi amba kha luimbo miṅwaha minzhi yo
fhiraho, “Ngwana i funeaho nahone i faho, Malofha Au a
vhuḓi ha nga vhuyi a fhelelwa nga maanḓa, u swika Tshivhidzo
tsho badelwaho tshoṱhe tsha Mudzimu tshi tshi tshidzwa uri
tshi si tsha tshinya. Huno u bva zwenezwo, nga lutendo, ndo
vhona tshiḽa tshidambwana tshe tshilonda Tshau tshi elaho tsha
bveledza; lufuno lwa thengululo lwo vha tshipikwa tshanga,
nahone lu ḓo ralo u swika ndi tshi fa. Zwenezwo nga lwo
ṱukufhalaho, luimbo lu takadzaho,” a isa phanḓa na u ri, “Ndi ḓo
imba maanḓa Au a u tshidza; musi idzi meme dzi ṱungufhadzaho
dzi tshi memeṱela, ndimi dzi vhevheṱelaho dzi tshi eḓela dzo
dzika mavhiḓani.” Zwenezwo, mavhiḓa ha fareli Lufu vhana
Vhau. Hu tou vha fhethu ha u awela, fhethu ha vhudzumbamo,
hune zwi no sina zwa ḓo vha zwi sa sini.
33 Ngavhemadekwana a ṋamusi vha tshi vhona hezwi, Murena,
zwi khagala, vhunga ro zwi ṋetshedzwa kha Ipfi. Ri fhe u
pfesesa. Huno u ri vheye, Murena, kha vhuimo hashu ha

mushumo, uri ri kone u shuma nga u fulufhedzeya u swika U tshi
vhuya. Ri humbela izwi ngaDzina ḽa Yesu, na u itela Ene. Amen.
34 Zwino, Bugu ya Vhaefesa, sa vhunga ndo vha ndi tshi khou
amba, ndo…uya nga kupfesesele kwanga, ndi iṅwe ya Dzibugu
khulu ya Thestamennte Ntswa. Zwi ri si ya, hune Vhukhaḽivini
vha tshimbila kha davhi ṱithihi, na Vhuamunizimu vhu gidima
nga ḽiṅwe davhi, fhedzi Bugu ya Vhaefesa i zwi ṱumanya nahone
ya vheya Tshivhidzo vhuimoni.
35 Zwino, ndo i fanyisa na Yoshua. Arali no dzhiela nzhele,
Isiarele yo bviswa ngei Egipita, nahone hu na maga mararu a
lwendo lwavho. Ḽiga ḽiṅwe, ho vha u ṱutshela Egipita. Ḽiga ḽi
no tevhela, ho vha hu soga. Huno ḽiga ḽi no tevhela, ho vha hu
Kanana.
36 Zwino, Kanana a hu fanyisi tshikhathi tsha Ṅwahagidi. Hu
tou fanyisa tshikhathi tsha mukundi, tshikhathi tsha u kunda,
ngauri ngei Kanana vho vhulaya na u fhisa na u dzhia dziḓorobo.
Huno a hu nga vhi na lufu nga Ṅwahagidi.
37 Fhedzi tshiṅwe tshithu tshine tsha zwi ita, zwi ḓisa u itwawo
lugaho nga lutendo, nga murahu ha musi vho tenda kha Mushe
nahone vha ṱutshela Egipita. U itwa mukhethwa, u tevhela
fhasi ha Khavhu ya Mulilo na tshipfumelelo tsha ngwana ya
tshiṱhavhelo ngei sogani. Huno-ha ha kona u ḓa u dzhena kha
shango ḽo fulufhedziswaho.
38 Zwino, ndi ḽifhio shango ḽo fulufhedziswaho kha mutendi
wa Thestamennte Ntswa? Pfulufhedziso ndi Muya Mukhethwa.
“Ngauri zwi ḓo vuledzeya maḓuvhani a u fhedza,” Yoele 2:28,
“hune Ndi ḓo shelaMuyaWanga kha ṋama yoṱhe. Vharwa vhaṋu
na vhananyana vhaṋu vha ḓo porofita. Huno kha vhashumi
na vhashumeli Vhanga Ndi ḓo shela Muya Wanga, nahone vha
ḓo porofita. Ndi ḓo sumbedza vhuṱolo nṱha maṱaḓulu. Na kha
ḽifhasi, khavhu dza mulilo, na vhutsi, na buluvhutsi.” Huno
Petro a ri, nga Ḓuvha ḽa Pentekoste, nga murahu ha musi a
tshi dzhia ḽiṅwalwa ḽawe na u funza, “Shandukani, muṅwe na
muṅwewaṋu, huno ni lovhedzwe ngaDzina ḽa YesuKristo u itela
khangwela,” u phunya, u hangwela, u bvisela kule u pfuka hoṱhe.
39 Naa no dzhiela nzhele, Yoshua, phanḓa ha musi vha tshi
wela Yorodane, Yoshua o ri, “Fhirani nga vhukati ha gammba
huno ni ṱanzwe zwiambaro zwaṋu nahone ni khethefhadze
muṅwe na muṅwe waṋu, huno ni so ngo tendela munna na
muthihi zwawe a tshi ṱangana na mufumakadzi wawe, ngauri
nga maḓuvha mararu ni ḓo vhona Vhugala ha Mudzimu.” Ni
a vhona? Ndi—ndi mutevhe wa u lugela u dzhia pfulufhedziso.
Zwino, pfulufhedziso kha Isiraele, yo vha ya u ri, Mudzimu o
ṋeya Abrahamu pfulufhedziso ya shango, ya Paḽestina, nahone
ho vha hu tshi khou ya u vha ndaulo yavho lwa tshoṱhe. Huno vho
vha vha tshi khou tea u dzula kha ḽeneḽi shango lwa tshoṱhe.

40 Zwino, vho tshimbila maga mararu, vha tshi ḓa kha heḽi
shango ḽa pfulufhedziso. Zwino lavhelesani, zwo fanyiswa kha
Thestamennte Ntwa zwa vhuḓi.
41 Zwino hezwi, vhunga ndo amba, ndi hanedzana na dziṅwe
ngelekanyo dzaṋu. Vhaṅwe vha vhoinwi vhathu vha vhuḓi vha
Vhanazarini, Tshivhidzo tsha Mudzimu, na zwiṅwe zwinzhi, ni
so ngo zwi tendela zwa ni vhaisa, fhedzi itanu zwi lavhelesa nga
vhuroṅwane nahone ni lavhelese zwifanyiso. Lavhelesani huno
ni vhone arali fhethu huṅwe na huṅwe hu sa swikeleli kokotolo.
42 Ho vha hu na maga mararu a lwendo, nahone hu na
maga mararu a luno lwendo. Ngauri, ro itwa vho lugaho nga
u tenda, nga u tenda kha Murena Yesu Kristo, ra ṱutshela
shango ḽa Egipita, ra bva khaḽo. Huno-ha ra itwa vhakhethwa
nga u ṋetshedzwa ha Malofha Awe, ra ṱanzwiwa zwivhini
zwashu, nahone ra vha vhatsinda na vhane vha vha lwendoni,
ri tshi amba uri ri khou ṱoḓa shango, ḓorobo i ḓaho, kana
pfulufhedziso.
43 Isiraele yo ralo sogani, i lwendoni, hu si na fhethu ha u
awela, vha tshi khou tshimbila vhusiku namasiari, vha tshi khou
tevhela Khavhu ya Mulilo, fhedzi mafheleloni vha swika kha
shango ḽa pfulufhedziso he vha dzula fhasi.
44 Ndi henefho hune mutendi a dzhena hone. U thoma u ḓa
kha u limuwa uri u muitazwivhi; zwenezwo u fhandekanywa
nga maḓi, u ṱanzwiwa nga maḓi, nga Malofha, na…kana u
ṱanzwiwa ha maḓi nga Ipfi, zwavhuḓi-vhuḓi, a tshi tenda kha
Murena Yesu Kristo. Zwenezwo, a itwa o lugaho nga lutendo,
o no vha tshipiḓa, mulalo na Mudzimu, nga kha Kristo, a
lovhedzelwa kha Dzina ḽa Yesu Kristo, u mu phunya kha lwendo.
Ni a zwi wana? Kha lwendo! Zwenezwo a fara lwendo nahone a
vha mutsinda. U lwendoni lwawe lwa u ya gai? Pfulufhedziso ye
Mudzimu a ita.
45 Isiraele yo vha i sa athu u ṱanganedza pfulufhedziso,
fhedzi vho vha vha lwendoni lwavho. Huno vha sa takuwi…
Ndi humbela uri ni pfesese. Ndi henefho hune inwi, Nazarini
na Vhatsinda Vhakhethwa, na vhaṅwe, na wa hone. Ngauri,
Isiraele, musi vha tshi swika fhethu, ngei Kadese-Banea, musi
ṱholi dzi tshi ya nahone dza ri, “Shango ndi ḽihulu.” Fhedzi
vhaṅwe vhavho vho vhuya murahu nahone vha ri, “Ri nga si
ḽi dzhie, ngauri ḓorobo dzi na mbondo, na zwiṅwe zwinzhi.”
Fhedzi Yoshua na Keḽebe vha ima, huno vha ri, “Ri fhirela
kule na u ḽi dzhia!” Nga nṱhani ha zwitatamennde zwavho
zwe zwa vha zwo no sainiwa, vho tenda kha mishumo mivhili
ya tshilidzi, u itwa wo lugaho na u itwa mukhethwa, huno
vha kundelwa u isa phanḓa. Huno, thetshelesani, uyo murafho
woṱhe wo lovha sogani. Fhedzi vhavhili vho yaho kha shongo
ḽa pfulufhedziso nahone vha vhuisa vhuṱanzi murahu ha uri ndi
shango ḽikhethwa, “na uri ri fhirela kule na u ḽi dzhia, ngauri yo

vha i pfulufhedziso ya Mudzimu.” Zwenezwo-ha vhudzuloni ha
uri vhathu vha ye phanḓa, vha ṱanganedze Muya Mukhethwa,
vha ambe nga dzindimi, vha ṱanganedze maanḓa a Mudzimu,
ndovhedzo ya Muya Mukhethwa, zwiga, vhuṱolo, maḓembe, vho
pfa uri zwi ḓo kwashekanya mvelele ya pfunzo yavho. Huno ha
itea mini ngazwo? Vha fela sogani! Ndi zwone.
46 Fhedzi vhatendi, Keḽebe na Yoshua vho takuwa, havho vho
vha vha tshi khou tshimbila nga pfulufhedziso, vha dzhena
shangoni, nahone vha dzhia shango, nahone vha dzula fhasi kha
ḽeneḽo shango, sa ndaulo. Huno a ri imi kha u itwa o lugaho, u
itwamukhethwa. Kha ri ye kha ndovhedzo yaMuyaMukhethwa.
Ri so ngo ima kha u tenda kha Murena Yesu, ra lovhedzwa. Ri so
ngo ima ngauri O ri ṱanzwa u bva vhutshiloni ha tshivhi. Fhedzi
zwino ri kokodzela kha vhuimo, pfulufhedziso ya ndovhedzo ya
Muya Mukhethwa. Ngauri Petro o ri, nga Ḓuvha ḽa Pentekoste,
“Ngauri pfulufhedziso ndi ya vhoinwi, na vhana vha vhoinwi, na
avho vha re kule, na vhanzhi vhane Murena Mudzimu washu a
ḓo vha vhidza.”
47 Ngauralo, Efesa hafha i ri vheya sa Yoshua, vhuimoni. Ni
a dzhiela nzhele, Yoshua, nga murahu ha musi o no dzhena
shangoni, na musi a tshi dzhia shango, zwenezwo a khethekanya
shango. “Efuraimi afha, Manase afha, na uyu muṅwe afha, Gede
afha, Benzhamini afha.” O khethekanya shango.
48 Huno dzhielani nzhele! Oo, hezwi zwi dugisa mbilu dzashu!
Muṅwe na muṅwe wa havho vhomme vha Vhahevheru, vha tshi
beba avho vhana, o amba henefho fhethu, maṱunguni awe a u
beba, hune vha ḓo vheiwa kha shango ḽa pfulufhedziso. Oo, ndi
ngudo khulu! Arali ra nga tou dzhena khazwo nga u angaredza,
zwine zwi nga dzhia dziawara na dziawara. Ḽiṅwe ḓuvhamusi ri
tshi dzudzanya tshivhidzo tshashu, ndi ḓo takalela u ḓa huno nda
dzhia ṅwedzi wo fhelelaho kana mivhili, nda tou dzula khazwo.
Lavhelesani musi vha tshi ralo, muṅwe na muṅwe wa havho
vhomme, musi a tshi vhidzelela, “Efuraimi,” musi a kha u beba,
a mu vheya kokotolo hune milenzhe yawe ya khou kanda kha
mapfura. Muṅwe na muṅwe wavho kokotolo henefho he vha vha
vha hone!
49 Huno Yoshua, izwi a sa zwi ḓivhi, fhedzi nga ṱhuṱhuwedzo,
o rangwa phanḓa nga Muya Mukhethwa, murahu ha musi o no
vha kha shango ḽa pfulufhedziso, a ṋetshedza muthu muṅwe na
muṅwe pfulufhedziso yawe, kokotolo zwe Muya Mukhethwa wa
fulufhedzisa kha mabebo murahu afho.
50 Mudzimu o vheya hani vhaṅwe tshivhidzoni, kha maṱungu
a mabebo! Oo, vha a vha vha mangadzaho tshiṅwe tshifhinga.
Musi tshivhidzo tshi tshi khou gomela fhasi ha mutovholo
wa shango ḽa nnḓa, vha tshi tenda kha Murena Yesu, uri
pfulufhedziso ya Muya Mukhethwa ndi ya vhukuma kha riṋe
sa zwe ya vha i zwone nga Pentekoste, vho gomela hani na

u lila fhasi ha maṱungu a mbebo! Fhedzi musi vho bebiwa,
nahone vho bebiwa vhuimoni hone kha Muvhuso wa Mudzimu,
zwenezwo-ha Muya Mukhethwa wo vheya tshivhidzoni, vhaṅwe
vhaapostola, vhaṅwe vhaporofita, vhaṅwe vhadededzi, vhaṅwe
vhafunzi, vhaṅwe vhaevangeli. Zwenezwo O ṋetshedza henefho,
u amba nga dzindimi, u ṱalutshedza dzindimi, nḓivho, vhuṱali,
mpho dza phodzo, namaḓembe oṱhe o fhambanaho.

51 Hune tshivhidzo tsha vha hone…Zwino heyi ndi ndivho
yanga ya u ita hezwi. Tshivhidzo tshi khou dzulela u lingedza
u dzhia khuḓa ya muṅwe muthu-vho. Fhedzi ni so ngo ita
hezwo. Ni nga si aluse mavhele kha khuḓa ya Efuraimi, arali ni
Manase. Ni tea u dzhia vhuimo haṋu kha Kristo, vhu dzhiyeni
nga nḓila yone. Oo, zwi a dzivhafhala na u takadza musi ri tshi
dzhena ngomu hafha, uri Mudzimu o vheya hani tshivhidzoni uri
vha ambe nga dzindimi, muṅwe…Zwino, ro funziwa zwifhinga
zwinzhi, “roṱhe ri tea u amba nga dzindimi.” Hezwo zwo
khakheya. “Roṱhe ri tea u zwi ita.” Hai, a ri tei u ralo. Navho
vhoṱhe a vho ngo ita tshithu tshithihi. Muṅwe na muṅwe o
vha a…

52 Muṅwe na muṅwe, shango ḽo bveledzwa na u khethekanywa
nga ṱhuṱhuwedzo. Huno, muṅwe na muṅwe, ndi nga dzhia
Maṅwalo huno nda ni sumbedza kokotolo, uri o vha vheya fhethu
he vha vha vha tshi khou tea u vha hone, vhuimoni, uri hafu ya
tshaka yo vha i tshi khou tea u dzula seli ha mulambo, vhomme
avho vho lila musi vha tshi khou vha beba, na uri fhethu huṅwe
na huṅwe ho vha hu tshi khou tea u ralo.

53 Huno musi no no vha nga ngomu, hezwo a zwi ambi uri no
vhofholowa kha nndwa. Ni kha ḓi tea u lwela tshipiḓa tshiṅwe
na tshiṅwe tsha mavu ane na ima khao. Ngauralo, ni a vhona,
Kanana a ho ngo fanyisa Ṱaḓulu, ngauri ndi nndwa na khakhathi
na mabulayo na dzinndwa, na zwiṅwe zwinzhi. Fhedzi ho
fanyisa hezwi, uri u vhemutshimbilo wo khunyelelaho.

54 Ndi henefho hune tshivhidzo tsha khou kundelwa ṋamusi,
kha mutshimbilo. Ni a zwi ḓivha uri na matshilele aṋu a nga
thivhelamuṅwemuthu kha u fhodzwa?U sa tshilisa zwone haṋu,
ha zwivhi zwi so ngo bulwaho zwa vhoinwi vhatendi, zwi nga ita
uri tshino tshivhidzo tshi kundelwe zwihulu. Huno nga Ḓuvha ḽa
Khaṱhulo ni ḓo vha na vhuḓifhindulela ha tshiṅwe na tshiṅwe
tshazwo. Oo, ni ri, “Zwino, ima lwa minitinyana, Mukomana
Branham.” Zwo luga, iyo ndi Ngoho. Elekanyani ngazwo!

55 Yoshua, nga murahu ha musi o no wela seli kha iḽo shango,
Mudzimu o mu ṋeya pfulufhedziso ya uri…Itanu elekanya, u
lwa na tshigwada tshoṱhe a sa xelelwi nga muthu, na u hwayeya
a sa hwayeyi, a sa tei u vha na muongi, kana thuso thangi kana
bennde. Amen. Mudzimu o ri, “Ḽino shango ndi ḽaṋu, tshimbila
ni yo lwa.” Elekanyani, nga tshigwada tshi lwaho, huno hu si na

Luswayo Lutswuku u mona na luthihi, a hu na na muthu ane a
khou ya u vhaisala!
56 Huno vha vhulaya Vhaamori na Vhahethe, fhedzi a ho ngo
vha na muthihi o vhaisalaho vhukati havho u swika tshivhi
tshi tshi dzhena mushashani. Huno musi Akani a tshi dzhia
nguvho ya Babele na ndaka yamusuku, huno a i dzumba fhasi ha
mushasha wawe, zwenezwo ḓuvha ḽi no tevhela vha xelelwa nga
vhathu vha fumirathi. Yoshua a ri, “Imani! Imani! Imaninyana,
hu na tshiṅwe tshithu tsho khakheyaho! Tshiṅwe tshithu tsho
khakheya hafha. Ri khou ya u dzhena kha u ḓidzima hamaḓuvha
a sumbe. Mudzimu o ri itela pfulufhedziso, ‘A hu na tshine
tsha ḓo ri vhaisa.’ Maswina ashu a ḓo wela milenzheni yashu.
Huno hu na tshithu tsho khakheyaho hafha. Tshiṅwe tshithu
tsho khakheya huṅwe fhethu, ngauri ri na vhanna vha fumirathi
vho faho vho eḓela hafha. Ndi vharathu vha Vhaisiraele, nahone
vho fa.”
57 Ndi nga mini vho fa, vhathu vha si na mulandu? Ngauri
muthu muthihi o bva nnḓa ha mutalo. Ni a vhona mbuno ya uri
izwi zwithu zwi funziwe? Tshivhidzo tshi tshi dubekana, tshi tshi
tshimbila na Ipfi ḽa Mudzimu, tshi tshi tshimbila naMudzimu na
u tshimbila tshoṱhe, tshi tshi tshimbila tshi tshi gonya zwa vhuḓi,
nga vhudziki, phanḓa ha vhathu, tshi tshi ofhaMudzimu. Ngauri
muthu muthihi o tswa nguvho, nahone a ita zwithu zwe a vha a
so ngo tea u ita, zwa dzhia matshilo a vhathu vha fumirathi! Ndi
elekanya uri vho vha vha fumirathi, khaṅwe vha a fhirisa. Ndi a
tenda uri vho vha vha vhathu vha fumirathi vhe vha vha vho fa.
58 Yoshua a vhidzelela, a ri, “Hu na tshiṅwe tshithu tsho
khakheyaho!Mudzimu o ita pfulufhedziso, huno tshiṅwe tshithu
tsho khakheya.”
59 Musi ri tshi ḓisa vhalwadze phanḓa hashu, huno vha
kundelwa u fhola, ri tea u vhidza u ḓidzima, vhidzani
khuvhangano. Tshiṅwe tshithu tsho khakheya huṅwe fhethu.
Mudzimu o ita pfulufhedziso, Mudzimu u tea u dzula na
pfulufhedziso, nahone U ḓo zwi ita.
60 Huno a vhidza uri hu vhe na u ḓidzima. Huno vha wanulusa,
vha posa mamvaṱe. Huno Akani a zwi bula. Huno vha mu
vhulaya, muṱa wawe na vhoṱhe, nahone vha fhisa miora yavho,
huno vha i sia henefho u itela tshihumbudzi. Huno Yoshua a
isa phanḓa na dzinndwa, a tshi dzhia zwithu zwoṱhe, hu si na
mbonzhe kana tshilonda. Khezwo-ha.
61 Ḽiṅwe ḓuvha o vha a tshi khou ṱoḓa tshifhinga
tshiṱukunyana, tshifhinga tshi tshi engedzwa zwiṱuku. Ḓuvha
ḽo vha ḽi tshi khou kovhela, vhanna vha sa tsha kona u lwa zwa
vhuḓi nga tshifhinga tsha madekwana. Yoshua, ḽiswole ḽihulu,
o ḓoliswa nga Mudzimu, o vheiwa zwa vhuḓi shangoni, vhunga
Vhaefesa kha Tshivhidzo tshiswa, u dzhia, u dzhia, u dzhiiwa ha
shango, vha tshi ḽi dzhia. O ṱoḓa tshifhinganyana, ngauralo a ri,

“Ḓuvha, ima!” Huno ḽa ima lwa u yela kha awara dza fumimbili,
u swika a tshi dzhia shango. Ni a vhona?
62 Zwino Bugu ya Vhaefesa i ri vheya vhuimoni khaKristo, zwe
vha vha vha zwone kha Shango Ḽikhethwa. A ro ngo vheiwa kha
Shango Ḽikhethwa, fhedzi kha Muya Mukhethwa! Zwino kha ri
vhale Ipfi, ri vhone uri tshivhidzo tsho khunyelela hani.

Paulo, muapostola wa Yesu Kristo nga lufuno lwa
Mudzimu,…

63 Oo, izwo ndi a zwi takalela! Mudzimu o mu ita muapostola.
A hu na vhahulwane vhe vha vheya zwanḓa khae, a hu na
vhabishopho vhe vha mu ruma huṅwe fhethu, fhedzi Mudzimu o
mu vhidza nahone a mu ita muapostola.

Paulo, muapostola wa Yesu Kristo nga lufuno lwa
Mudzimu, kha vhakhethwa (vho khethefhadzwaho) vha
re Efesa, na kha vha fulufhedzeyaho kha Yesu Kristo:

64 Lavhelesani uri u ḓivhadza hani izwi. Hezwi a si zwa vha sa
tendi. Hezwi zwi khou ḓa kha tshivhidzo. Zwo vhidzelelwa kha
vho vhidzelwaho nnḓa, vho khethefhadzwaho na vho vhidzwaho
vha re kha Kristo Yesu.
65 Zwino, arali ni tshi khou ṱoḓa u ḓivha uri ri dzhenisa
hani kha Kristo Yesu, arali na nga vula kha Vhakorinta ya
u Thoma 12, i ri, “Ngauri nga Muya muthihi ro lovhedzelwa
roṱhe kha Muvhili muthihi.” Hani? Ro lovhedzwa nga mini? Nga
Muya Mukhethwa. Hu si nga ndovhedzo ya maḓini, vhoinwi
vhathu vha Tshivhidzo tsha Kristo, fhedzi nga wone muthihi
wa madadzi M-u-y-a, nga Muya muthihi. Hu si nga u khaḓana,
nga ḽeḓere ḽithihi, hu si nga u shashwa huthihi. Fhedzi nga
Muyamuthihi roṱhe ro lovhedzelwa khaMuvhili muthihi, ndaulo
yashu, shango ḽe Mudzimu a ri ṋeya uri ri tshile khaḽo, Muya
Mukhethwa. Vhunga O ṋeya Vhayuda Kanana, U ri ṋeya
Muya Mukhethwa. Nga Muya muthihi roṱhe ro lovhedzelwa kha
Muvhili muthihi. Ni a zwi wana?
66 Zwino, u khou amba na Vhakanana vha tshimuya, Isiraele,
Isiraele ya tshimuya vha na ndaulo kha shango. Oo, a no ngo
takala ngauri na bva kha gaḽiki dza Egipita? A no ngo takala
ngauri na bva sogani? Huno, elelwani, vho tea uri vha ḽe mana,
zwiḽiwa zwa Muruṅwa u bva Ṱaḓulu, u swika vha tshi wetshela
kha iḽo shango. Huno musi vha tshi wetshela kha iḽo shango,
mana i sa tsha wa. Vho vha vho no aluwa, nahone vha ḽa mavhele
a kale a shango. Zwino, ngauri zwino a ni tsha vha vhushie,
ngauri zwino a ni tsha tama mafhi a vhungoho a Mafhungo
maḓifha, uri a ni tsha tea u ṋusiwa, na u kwengweledzwa, na
u kombetshedzwa uri ni ḓe tshivhidzoni, zwino ngauri no no vha
Vhakriste vho aluwaho lwo fhelelaho, no lugela u ḽa ṋama yo
kwaṱhaho zwino. Zwino no lugela u dzhena kha tshiṅwe tshithu,
o ralo. No lugela u pfesesa zwiṅwe zwithu zwo dzivhafhalaho
nahone zwo andaho. Oo, ri ḓo tou dzhena khazwo. Huno, oo,

zwo dzumbiwa u bva tshe shango ḽa sikiwa. O ri, “Zwino
ngauri no swika kha hezwi, ndi khou ni ḓivhadza hezwi.” Hu
si havho vhane vha kha ḓi bva u ṱutshela Egipita, hu si havho
vhane vha tshe lwendoni, fhedzi kha havho vha re shangoni ḽa
pfulufhedziso, vho ṱanganedzaho pfulufhedziso.
67 Ndi vhangana vho ṱanganedzaho pfulufhedziso ya Muya
Mukhethwa? Oo, a ni ngo takala kha iḽi shango zwino, ni tshi
khou ḽa mavhele a kale, ni tshi khou ḽa zwithu zwo dziaho zwa
Mudzimu na wana u pfesesa hu re khagala. Waṋu—muhumbulo
waṋu wa tshimuya wo bviswa kha nḓaḓo. Ni a ḓivha kokotolo
uri U nnyi. Ni a ḓivha kokotolo uri U mini. Ni a ḓivha kokotolo
hune na khou ya. Ni a ḓivha zwoṱhe Ngazwo kokotolo. Ni a ḓivha
kha Uyo we na tenda nahone na kokodzea kha uri U ya tevhedza
izwo zwe na Mu ṋetshedza kha ḓuvha. Oo, ndi onoyo, ndi onoyo
ane Paulo a khou amba nae zwino. Thetshelesani nga maanḓa.
Zwino lavhelesani.

…vha fulufhedzeyaho kha Kristo Yesu:
68 Zwino, tshivhidzo kha tshi dovholole izwo. Ri dzhena hani
kha Kristo? Nga u vha muraḓo wa tshivhidzo? Hai. Nga u
ṅwalisa dzina ḽashu kha bugu? Hai. Nga u lovhedzwa nga u tou
ngwandamedzwa? Hai. Ri dzhena hani kha Kristo? Nga Muya
Mukhethwa muthihi roṱhe ro lovhedzelwa kha pfulufhedziso
nthihi, Muvhili, nahone ro baḓekanywa na zwoṱhe zwa shango
iḽo. Amen! Oo, ndi—ndi a takalela izwo. Arali ndo vha ndi
si na thaidzo ya ipfi, ndi musi ndi tshi khou huwelela. Nṋe-
nṋe, musi ndi tshi dzhena kha iḽi shango, ndi ḽanga. Zwino ndi
hayani; ndi Kanana. Ndi tevhedza tshiṅwe na tshiṅwe tshine
Mudzimu a khou ṱoḓa u ntshumisela tshone. Ndi khou tshimbila
kha mavu makhethwa, ṅwana wa Khosi, ndo ambara khanzu
nahone ndo lugela. Ndo bvaEgipita, nda fhira nda ḓa kha shango
ḽa pfulufhedziso, nda imela milingo, nda fhira Yorodane nda
dzhena kha pfulufhedziso ya vhuḓi. Oo, ndo i wana hani? Nga
Muya muthihi. Nga nḓila nthihi ye Paulo a u wana ngayo, zwo
ralo kha nṋe nga nḓila nthihi ye Zwa ita khae, nḓila nthihi ye
Zwa ralo kha inwi. Nga Muya muthihi roṱhe ro lovhedzwa. Hu si
u shashwa, u shashwa zwiṱuku Hawo, zwi pfala zwi zwa vhuḓi;
fhedzi ṋuvhedza fhasi! Zwoṱhe zwo itelwa u bambela fhasi, kha
MuyaMukhethwa. Iyo ndi pfulufhedziso.
69 Vhaefesa vhashu, Yoshua washu, ane a vha Muya
Mukhethwa, Yoshua zwi amba “Yesu, Mutshidzi.” Yoshua zwi
tshi amba Muya Mukhethwa ri tshi zwi fanyisa kha tshimuya
vhunga izwo zwo vha zwi zwamvelo, uri U Sole ḽihulu ḽashu. Ndi
Ene Murangaphanḓa washu muhulu. Vhunga Mudzimu o vha a
kha Yoshua, ngauralo Mudzimu (kha Muya Mukhethwa) u khou
ri tshimbidza. Huno musi tshivhi tshi tshi dzhena mushashani,
Muya Mukhethwa u ṱoḓa nyimiso, “Ho khakheya mini afha
kha itshi tshivhidzo? Tshiṅwe tshithu tsho khakheya.” Oo, a ni
koni u vhona uri ri na vharwa vhanzhi hani vha Kisi zwino?

Vhosaulo vhanzhi vha bvaho kha dziseminari na zwikolo zwa
thioḽodzhi nahone vha khou ya nnḓa huno vha funza zwithu
izwi zwo shandukiswaho, sa zwe Bivhili ya amba uri vha ḓo
ita. “Zwi nga, a vha na Lutendo, vha khou ḓifhandekanya na
inwi, a vha na vhuḽedzani na inwi, na zwiṅwe zwinzhi, vha
na tshifanyiso tsha vhumudzimu huno vha tshi khou landula
Maanḓa, ṱutshelani kule na vhenevho.” A vha ḓivhi hune vha
bva hone, vha nga si ṋeye mbuno.

70 Ndi amba hezwi u bva kha Mukomana Booth Clibborn,
khonani yanga, arali hu na tshiṅwe tshithu tshi re nnḓ-…
tshivhumbwa tshivhi tsho ḓaho nga nnḓa ha mbingano, tshini
na tshini shangoni, ndi meila. Meila ndi ya fhasisa kha zwithu
zwoṱhe. I tou vha…a—a i ḓivhi zwine ya vha zwone. A i koni
u ḓibveledza i tshi ya phanḓa. Meila a i koni u ṱanganyiswa na
iṅwe meila huno ya vha meila. Yo fhela. A i ḓivhi hune khotsi
ayo vha bva hone, nahone a i ḓivhi mme ayo, ngauri i tou vha
ṱhukhu—donngi ṱhukhu na bere ya tsadzi. Mudzimu ho ngo ita
izwo. Ni so ngo pomoka izwo kha Mudzimu. Mudzimu ho ngo
vhuya a ita izwo. Mudzimu o ri, “Zwoṱhe zwi ḓo ḓibveledza u ya
nga lushaka lwazwo.” Ee, muṋe wanga. Fhedzi meila ndi yone—
yone…baba wayo ndi donngi nahone mmawayo ho vha hu bere
ya tsadzi, ngauralo a i ḓivhi hune ya wela hone. I—i—i tou vha
bere i tshi khou lingedza u vha meila, kana meila…kana—kana
bere i tshi lingedza u vha donngi, donngi i tshi lingedza u vha
bere. A i ḓivhi hune ya wela hone. Huno ndi tshone tshithu tshi
konḓaho nga maanḓa tshine tsha vha hone shangoni. Ni nga si
vhuye na vheya fulufhelo na ḽiṱukuṱuku khayo.

71 Huno ndi nḓila ine vhathu vhanzhi tshivhidzoni vha vha
ngayo. A vha ḓivhi baba wavho, a vha ḓivhi mmawavho. Tshithu
tshi tshoṱhe tshine vha ḓivha, vha tou vha Muphuresibatherieni,
Mumethodisi, Baphuthisi, kana Pentekostaḽa, kana tshiṅwe
tshithu. A vha ḓivhi hune vha bva hone. Huno donngi ya kale, ni
nga tzhemelela khayo u ya nga hune na ṱoḓa u tzhemelela khayo,
huno i ḓo ima henefho huno ya imisa idzo nḓevhe khulu, nahone
ya lavhelesa. Ni nga rera khavho vhusiku hoṱhe, huno musi vha
tshi ṱuwa vha vha vha sa ḓivhi u fhira zwe vha vha vha zwone
musi vha tshi dzhena. Zwino, izwo zwi tou vha zwone. A thi ṱoḓi
u vha a konḓisaho, fhedzi ndi khou ṱoḓa u ni vhudzaNgoho.

72 Fhedzi hu na tshithu tshithihi tshine vha kona u ita, vha tou
vha vhashumi vha khwiṋe. Oo, vha sokou shuma, u shuma, u
shuma, u shuma. Izwo zwi mbeya khamuhumbulo wa tshigwada
tsha avhaVhaaminia vhane vha dzulela u lingedza u shumanḓila
yavho ya u ya Ṱaḓulu. Ndi zwone, meila. Oo, Aid yaMatshilisano
a Vhafumakadzi, na tshilalelo tsha khuhu, sa mbadelo, ya
mureri. “Huno ri tea u tshina hezwi, na haya matshilisano.” Zwi
tou vha mushumo, mushumo, mushumo, mushumo, mushumo,
mushumo,mushumo.Huno, vha ralo, vha khou shumelamini?

73 Vha vhudziseni, “Naa no ṱanganedza Muya Mukhethwa u
bva tshe na tenda?”
74 Vha imisa nḓevhe dzavho, nahone a vha ḓivhi hune vha wela
hone, “U amba mini? Ndi gai hune izwi zwoṱhe? U amba mini,
Muya Mukhethwa? A thi athu pfa tshithu Ngawo. Oo, ni nga vha
ni luṅwe lushaka lwa musweleli.” Ni a vhona, a vha ḓivhi uri
baba wavho ndi nnyi, kana uri mma wavho o vha a nnyi, nazwo-
vho. Huno ni tea u vha rwa kha tshiṅwe na tshiṅwe tshine na
ita, u rwa afha na u rwa afho, na u rwa afha na u rwa afho. Ndi
zwone, meila ya kale.
75 Fhedzi, ndi a ni vhudza, a ni tei u ita izwo nga bere ya
vhukuma yo ṱanganyiswaho nga malofha a khwiṋe. Itanu i rwa
tshiṅwe tshifhinga-vho, hunomurathu, yo ṱuwa. I ya ḓivha zwine
ya khou ita. Oo, ndi zwavhuḓi hani u gidimisa yo ṱanganyiswaho
nga malofha a so ngo vanganaho! Ndi zwavhuḓi hani u ri, “Iḓa
ngeno, mutukana.” Oo, muthu, ndi khwiṋe ni tshi faresa, i ḓo
siya sale muyani.
76 Ndi nḓila ine zwa vha ngayo nga Vhakriste vha vhukuma vha
so ngo vanganaho. Haḽeḽuya! “Ṱanganedzani Muya Mukhethwa.
Shandukani, muṅwe na muṅwe waṋu, nahone ni lovhedzwe nga
Dzina ḽa Yesu Kristo, u itela u hangwelwa zwivhi zwaṋu.” Vho
ya, nga u ṱavhanya u ya nga hune vha kona u dzhena maḓini,
vho ya. A vha koni u awela masiari na vhusiku u swika vha tshi
ṱanganedza Muya Mukhethwa. Nga mini? Ni a ḓivha, Mukriste
u ya ḓivha uri baba wawe o vha a nnyi. Ni a vhona, zwi dzhia
vhavhili u ḓisa mbebo. Ndi zwone, baba na mma. Meila a i ḓivhi
uri baba ndi nnyi, kana uri mma ndi nnyi. Fhedzi ri a ḓivha uri
Baba ndi Nnyi na uri Mma ndi nnyi, ngauri ro bebwa nga Ipfi ḽo
ṅwaliwaho ḽa Mudzimu, ḽo khwaṱhisedzwaho nga Muya. Petro o
ri, nga Ḓuvha ḽa Pentekoste, “Arali na shanduka na lovhedzwa,
muṅwe na muṅwe waṋu, nga Dzina ḽa Yesu Kristo, u itela u
hangwelwa ha zwivhi zwaṋu, ni ḓo ṱanganedza tshifhiwa tsha
Muya Mukhethwa.”
77 Huno, murathu, Mukriste o bebwaho hafhu zwavhukuma,
(oo, nṋe-nṋe) muya wawe, musi a tshi tou wana Ipfi, u
ṱanganedza Muya Mukhethwa. Mu vhudziseni tshiṅwe tshithu!
U ya ḓivha he a ima hone. “Naa ni a tenda kha Phodzo
Khethwa?” “Amen!” “Naa ni a tenda kha u Vhuya ha Vhuvhili?”
“Amen!”
78 Vhudzisani Meila zwenezwo. Vhurereli ha meila, “Uh, a thi
ḓivhi. Tshiṅwe tshifhinga Dokotela Jones o ri…” Huh! Afho, u
tevhela Saulo. Ni a vhona? “Oo, a vha ḓivhi. Zwo luga, ndi a ni
vhudza, tshivhidzo tshanga a tshi na vhuṱanzi Nazwo.”
79 Oo, murathu, munna na musadzi o bebwaho hafhu u na
vhuṱanzi na u vhuya ha Murena Yesu, vha na vhuṱanzi uri vha
na Muya Mukhethwa vhunga hu na Muya Mukhethwa une wa
tea u ṋetshedzwa.

80 Zwino, Yesu o ri…Musadzi tshisimani, “Ri losha kha heyi
thavha, nahone Vhayuda vha losha ngei Yerusaḽema.”
81 A ri, “Musadzi, ipfa Maipfi Anga! Awara i ya ḓa, nahone ndi
zwino, musi Khotsi a tshi ṱoḓa avho vha Mu loshaho kha Muya
na kha Ngoho.”
82 Ipfi Ḽau ndi Ngoho. Huno muthu muṅwe na muṅwe ane a
ḓo vhala Bivhili nahone a tenda Ipfi ḽiṅwe na ḽiṅwe ḽine Bivhili
ya amba, nahone na tevhela ndaela Yaḽo, na u ṱanganedza Muya
Mukhethwa muthihi we vha ṱanganedza, nga nḓila nthihi ye vha
U ṱanganedza ngayo, mvelele nthihi dze vha Dzi ṱanganedza,
maanḓa mathihi e vha wana musi vha tshi U ṱanganedza, u ya
ḓivha Baba wawe na Mma. U ya zwi ḓivha uri o ṱanzwiwa kha
Malofha a Yesu Kristo, o bebwa ngaMuya, o ḓadzwa nga nḓodzo
yaMudzimu. U ya ḓivha he a ima hone. Zwo tou ralo! U Kanana.
U ya ḓivha hune a bva hone. Ndi nḓila ine zwa vha ngayo kha
Mukriste wa vhukuma.Mu vhudziseni, “No no ṱanganedzaMuya
Mukhethwa u bva tshe na tenda?” “Amen, murathu!”
83 ḼIṅwe ḓuvha ndo ima tsini na mukhethwa wa kale, wa
miṅwaha ya fuṱahe-mbili, a tshi khou amba na mufunzi wawe
wamiṅwaha ya fumalo, nda ri, “Makhulu?”

Vha tshi ralo vha tshi tou penya, vha ri, “Ee,murwawanga.”
84 Nda ri, “Zwi na tshifhinga tshingafhani u bva tshe wa
ṱanganedza Muya Mukhethwa?”

Vha ri, “Vhugala kha Mudzimu! Ndi na miṅwaha i yelaho
kha ya furathi ndi Nawo.”
85 Zwino, arali vho vha vha meila, ndi musi vho ri, “Zwino, ima
lwa miniti, ndo khwaṱhisedzwa na u shashwa musi ndi…Zwo
luga, zwo tou ralo, nahone vha nnyisa tshivhidzoni huno nda
dzhia vhurifhi nda vhuisa kha o mukene.” Oo, nkhathutshele!
A vha ḓivhi na hune vha wela hone.
86 Fhedzi u ya ḓivha hune pfanelo dzawe dza mabebo dza bva
hone. Vho vha vha henefho musi zwi tshi itea. Vho bebwa nga
maḓi na nga Muya. Vha a ḓivha, nahone maḓi nga u ṱanzwiwa
ha maḓi nga Ipfi, zwi dzhia Ipfi.
87 Zwino lavhelesani uri izwi zwi ḓivhadzwa hani, “Kha havho
vha re kha Kristo Yesu.” Paulo, zwino, elelwani…Ndi khou
dzhia tshifhinga tshilapfu, fhedzi a thi khou ya u fhedza ino
ndima. Fhedzi ndi ḓo ṱavhanya…Ni a zwi takalela? Oo, Zwi ri
vhudza hune ra vha hone, fhedzi ri nga si zwi ite nga vhusiku
vhuthihi. Ri ṱoḓa ṅwedzi kana mivhili wa hezwi, vhusiku
vhuṅwe na vhuṅwe, ri tshi tou tshimbila Khazwo, Ipfi nga Ipfi.
Ra humela murahu nahone ra zwi bvisa kha dziḓivhazwakale
huno ra zwi ṱana, Ipfi nga Ipfi, nahone ra ni sumbedza uri Ndi
Ngoho. Zwino i ri ni ndi dovhe ndi vhale iḽa ndimana nga u
ṱavhanya.

Paulo, muapostola wa Yesu Kristo nga lufuno
lwa Mudzimu (hu si lufuno lwa muthu), kha
vhakhethwa vha re ngei Efesa, na (ḽiṱanganyi) kha
vha fulufhedzeyaho kha Kristo Yesu:

88 Zwi amba u ri, “Vho vhidzwa, vha fhandekanywa, huno
zwino vha lovhedzwa nga Muya Mukhethwa, nahone vha kha
Kristo Yesu. Ndi khou ḓivhadza holwu luṅwalo kha vhoinwi,
vhafuṅwa vhanga.” Oo! Ndi elekanya nga Paulo henefho a navho
zwino, oo, zwi takadza hani! Uḽa muapostola muṱuku wa kale
o tumulwa ṱhoho yawe fhasi henefho. Ndo ima tsini na fhethu
he vha tumula ṱhoho yawe. Fhedzi, oo, ṱhoho yawe i hone kha
muvhili muswa, nahone i nga si tsha dovha ya tumulwa. Huno
o ima henefho navho nga uno miniti, muapostola muthihi we
a ṅwala Hezwi. Huno a ri, “Kha vhoinwi ni re kha Kristo
Yesu! Nga Muya muthihi roṱhe ro lovhedzelwa kha hoyu Muvhili
muthihi.” Zwino lavhelesani.

Tshilidzi kha tshi vhe kha vhoinwi, na mulalo, u bva
kha Mudzimu Khotsi ashu, na…Murena Yesu Kristo.
Kha hu rendwe Mudzimu na Khotsi a Murena washu

Yesu Kristo, o ri tondaho nga zwoṱhe…
Oo, izwo ni a zwi pfa, Charlie?
…o ri tonda kha phaṱhutshedzo dzoṱhe dza

tshimuya…
89 Hu si vhaṅwe vhaapostola fhedzi, nahone vhaṅwe kha hezwi,
fhedzi O ri tonda nga phaṱhutshedzo dzoṱhe dza tshimuya. Muya
Mukhethwa muthihi we wa tsa nga Ḓuvha ḽa Pentekoste ndi
Muya Mukhethwa muthihi fhano madekwana a ṋamusi. Muya
Mukhethwa muthihi we wa ita uri Maria a huwelele na u
amba nga dzindimi, na uri a vhe na tshifhinga tsha vhuḓi na u
takala, na zwithu zwe a ita, ndi MuyaMukhethwamuthihi fhano
madekwana a ṋamusi. Muya Mukhethwa muthihi we wa litsha
Paulo kha tshiḽa tshikwekwete tsha kale, he zwa vhonala unga
ndi tivha ḽa maḓi nahone hu tshi nga o fhela, nahone maḓuvha
a fumiiṋa na masiku a hone, hu si na ṅwedzi kana ṋaledzi. A
lavhelesa nnḓa henefho huno gabelo ḽiṅwe na ḽiṅwe ḽo vha ḽi na
diabolo khaḽo, a tshi vhudzula, na u shenganya maṋo awe, huno
a ri, “Ndi ḓo ni ngwandamedza, mutukana wa kale, zwino. Ndo
u wana zwino.”
90 Huno musi Paulo a tshi tsela fhasi uri a wane thabelo
ṱhukhunyana, henefho ha ima Muruṅwa, a ri, “U so ngo
ofha, Paulo. Tshino tshikwekwete tsha kale tshi khou ya u
kwashekana kha ḽiṅwe dzivha. Tshimbila u ḽe tshiswiṱulo tshau,
zwino zwo luga.”
91 A bvelela henefho a na tshaini zwanḓani zwawe zwa kale,
a tshi khou dzi kokodza nga milenzhe yawe, huno a ri, “Ivhani
vha ṱuṱuwedzeyaho, vhanna, ngauri Mudzimu, Muruṅwa wa
Mudzimu, ane nṋe nda vha mulanda wawe, u ima tsini hanga

nahone a ri, ‘Paulo, u so ngo ofha.’” Uyo Muya Mukhethwa
muthihi u fhano madekwana a ṋamusi, Muya muthihi wa
Mudzimu, u tshi ri funza dziphaṱhutshedzo dzi fanaho dza
tshimuya.

…o ri fhaṱutshedza nga phaṱhutshedzo dzoṱhe dza
tshimuya ngei maṱaḓulu…

92 Oo, kha ri dovhe ri ime muṅwe miniti hafha. “Maṱaḓulu.”
Zwino, hu si huṅwe na huṅwe, fhedzi Maṱaḓulu. Ro kuvhangana
“Maṱaḓulu,” zwi amba uri vhuimo ha mutendi. Uri, arali ndo
rabelesa, no rabelesa, kana tshivhidzo tsho rabelesa, nahone ro
lugela Mulaedza, nahone ro ḓikuvhanganya sa vhakhethwa, ro
vhidzelwa nnḓa, ro lovhedzwa ngaMuyaMukhethwa, ro ḓadzwa
nga phaṱhutshedzo dza Mudzimu, ro vhidzwa, ro nangiwa, ro
dzula roṱhe Maṱaḓulu zwino, ri vha Maṱaḓulu mimuyani yashu
zwino. Mimuya yashu yo ri ḓisa kha mufhe wa Ṱaḓulu. Oo,
murathu! Khezwo-ha, mufhe wa Ṱaḓulu! Oo, hu nga itea mini
madekwana a ṋamusi, hu nga itea mini madekwana a ṋamusi
arali ra nga dzula afha kha mufhe wa Ṱaḓulu, nahone Muya
Mukhethwa u tshi khou tshimbila kha mbilu iṅwe na iṅwe yo
shandukiswaho nahone ya vha tshivhumbwa tshiswa kha Kristo
Yesu? Zwivhi zwoṱhe zwi fhasi ha Malofha, kha u losha ho
khunyelelaho, zwanḓa zwashu zwo imiselwa nṱha kha Mudzimu
nambilu dzashu dzo imiswa, ro dzulaMaṱaḓulu khaKristo Yesu,
ri tshi losha roṱhe Maṱaḓulu.
93 Naa no no vhuya na dzula huṅwe? Oo, ndo no dzula u swika
ndi tshi lila nga dakalo nahone nda ri, “Mudzimu, u so ngo vhuya
wa ntendela ndi tshi ṱuwa hafha.”Maṱaḓulu khaKristo Yesu!
94 U ri fhaṱutshedza nga mini? Phodzo Khethwa, u ḓivhela
phanḓa, nzumbululo, mabono, maanḓa, dzindimi, ṱhalutshedzo,
vhuṱali, nḓivho, phaṱhutshedzo dzoṱhe dza Ṱaḓulu, na dakalo ḽi
sa ambeyi na Vhugala vhunzhi, mbilu iṅwe na iṅwe yo ḓadzwa
nga Muya, ri tshi tshimbila roṱhe, ro dzula roṱhe Maṱaḓulu, hu
si na ngelekanyo na nthihi vhukati hashu, hu si na u daha fola
na huthihi, hu si na u ambara zwipfufhi na luthihi, hu si na na
hezwi, hezwo kana zwiṅwe, hu si na ngelekanyo mmbi na nthihi,
a hu na a lwaho na muṅwe, muṅwe na muṅwe a tshi amba nga
lufuno na mulalo, muṅwe na muṅwe a na kuhumbulele kuthihi
fhethu huthihi, “huno-ha ha bvelelamuungo u bvaho Ṱaḓulu nga
tshihaḓu u ngaho muya u vhudzulaho wa maanḓa.” Khezwo, “O
ri fhaṱutshedza nga phaṱhutshedzo dzoṱhe dza tshimuya.”
95 Zwenezwo Muya Mukhethwa u nga tsela kha muṅwe
muthu, huno wa ri, “ARALO MA AMBA MURENA. Iya fhethu
hukene nahone u ite zwithu zwikene.” Lavhelesani zwi tshi itea
nga u ralo kokotolo. [Mukomana Branham u khotha muṅwe
wawe—Mudz.] Ni a vhona? “ARALO MA AMBA MURENA. Ita
tshikene fhethu hukene.” Lavhelesani zwi tshi itea nga u ralo.
[Mukomana Branhamu khothamuṅwewawe.]

96 “O ri tonda roṱhe nga phaṱhutshedzo dza Ṱaḓulu nahone
Maṱaḓulu.” Lavhelesani!

U ya nga he a ri nanga…
97 Naa roMu nanga, kanaO ri nanga? O ri nanga. Lini? Vhusiku
he ra Mu ṱanganedza? U ri nanga!

U ya nga he a ri nanga u bvamitheoni ya shango, uri ri
vhe vhakhethwa…ri si na tshi soliseyaho phanḓa hawe
kha…(dzidinomineisheni?)…kha lufuno:

98 Mudzimu o ri nanga lini? Vhoinwi vha na Muya Mukhethwa
Mudzimu o ni nanga lini? O ni nanga lini? U bva tshe shango ḽa
sikwa. Nga u ḓivhela phanḓa Hawe, O dzula o ni vhona nahone
a zwi ḓivha uri ni ḓo Mu funa. Huno musi hu sa athu vha na
mutheo wa shango, O ni nanga, nahone a rumela Yesu uri A
vhe tshipfumelelo tsha zwivhi zwaṋu, uri a ni vhidzele kha u
pfumedzana, kha Ene muṋe, kha lufuno. Oo, ndi tama ro vha ri
tshi tou vha na miniti minzhinyana.
99 Ntendeleni, musi ri sa athu u ya phanḓa, ndi humelemurahu,
Genesi 1:26. Ndi ḓo i amba nga Ḽavhuraru. Musi Mudzimu a
tshi vhumba muthu…Phanḓa ha musi A tshi vhumba muthu, O
Ḓivhidza “El,” E-l, El; E-l-h, “Elah,” “Elohim.” Ipfi iḽo ḽi amba,
nga Tshihevheru, “ene a tshilaho a eṱhe,” a Eṱhe. A hu na tsho
tshilaho nga murahu Hawe, O vha a zwi tshilaho zwe zwa vhuya
zwa vha hone, Ene a tshilaho a eṱhe! El, Elah, Elohim, zwi amba
“mukona zwoṱhe, wa maanḓa oṱhe, Ramaanḓa, Ene a tshilaho a
eṱhe.” Oo!
100 Fhedzi kha Genesi 2, Musi O no vhumba muthu, O ri, “Ndi
nṋe,” Y-a-h-u, J-u-v-u-h, Yahweh, “Yehova.” Zwo vha zwi tshi
amba mini? “Ndi Nṋe a tshilaho We a sika tshiṅwe tshithu tshi
bvaho kha Nṋe muṋe, uri tshi vhe murwa Wanga, kana tsha
tshifhinganyana, kana tshiṱuku, muṱuku Wanga.” Vhugala! Nga
mini? O ṋeya muthu…Yehova zwi amba uri O ṋeya muthu uri a
vhe mudzimu muṱuku. Ngauri u Mudzimu Khotsi, huno A ita
muthu uri a vhe mudzimu muṱuku, ngauralo-ha Ha tsha vha
a tshilaho a eṱhe, U tshila na muṱa Wawe. Elah, Elah, Elohim.
Zwino, zwino U tou vha Yehova. Yehova, zwi amba, “Uyo A
tshilaho na muṱa Wawe.” Zwino, Mudzimu o vhumba muthu uri
a dzhiye ndango kha ḽifhasi ḽoṱhe, u ya vhusa. Huno ḽifhasi ḽo vha
ḽi muvhuso wamuthu. Izwo ndi Luṅwalo? Zwenezwo-ha arali iḽo
ḽi muvhusowawe, o vha amudzimu kha ḽifhasi. O vha a tshi kona
u amba, huno zwa ralo. O vha a tshi nga amba hezwi, nahone zwa
ralo. Oo! Khoyo henefho, Mudzimu, Yehova, Uyo We a vhuya a
tshila sa a tshilaho a eṱhe, fhedzi zwino u tshila na muṱa Wawe,
na vhaṱuku Vhawe vha Nae. Khezwo-ha.
101 Zwino, vhalani izwo. Ri ḓo dzhena khazwo nga madekwana
a Ḽavhuraru, musi ri na tshifhinga tshinzhi. Ri tou vha na miniti
ya u yela kha ya fumiṱhanu yo salaho huno ri ḓa…Ndo elekanya

uri ndi ḓo wana huṅwe fhethu hafha, fhedzi a ri nga ralo, hune
ro pfuṋelwa ngaMuyaMukhethwawapfulufhedziso. Zwo luga.
102 Zwino, ro vhidzwa lini uri ri vhe vhalanda vha Mudzimu?
Orman Neville o vhidzwa lini uri a vhe mulanda wa Mudzimu?
Oo, nṋe-nṋe!Hezwi zwi a takadza. Ndi ḓo ni vhudza, kha ri wane
maṅwe Maṅwalo. Ndi khou ṱoḓa ni tshi wana Petro ya u Thoma
1:20. Huno, Pat, wanai Nzumbululo 17:8. Huno ndi ḓo wana
Nzumbululo 13. Zwino ri khou ṱoḓa u thetshelesa hafha, ni khou
ṱoḓa u ḓivha uri Mudzimu o ni vhidza lini uri ni vhe Mukriste.
Oo, izwi ndi a zwi funa. Hoyu, “Muthu ha nga tshili nga vhurotho
fhedzi, fhedzi nga Ipfi ḽiṅwe na ḽiṅwe ḽi bvaho mulomoni wa
Mudzimu.” Zwo luga, Mukomana Neville, wo wana Petro ya u
Thoma 1:20. [Mukomana Neville u ri, “1:20.”—Mudz.] Zwo luga,
vhalai 1:19 na 1:20. Thetshelesani hezwi. [“1:19 na 20.”] Ee.
[MukomanaNeville u ya vhala Petro ya u Thoma 1:19-20.]

Fhedzi nga malofha a vhuḓi a Kristo, sa a ngwana i si
na tshisoliseyaho nahone i si na tshilavhi:
We a tiwa u bva tshe shango ḽa sikiwa, fhedzi a

vhonadzwa nga zwifhinga zwa u fhedza u itela inwi.
103 O tiwa lini? U bva tshe shango ḽa sikiwa. Mukomana
Pat, mmbalelei Nzumbululo 17:8. [Mukomana Pat u vhala
Nzumbululo 17:8—Mudz.]:

Ḽivhanda ḽe iwe wa vhona ḽo vha ḽi hone, huno a ḽi
tsheho; nahone ḽi ḓo takuwa mulongani u sa gumi, huno
ḽa ya tshinyaloni: huno havho vha dzulaho kha ḽifhasi
vha ḓo kanuka, vhane madzina avho ho ngo ṅwaliwa
kha bugu ya vhutshilo u bva tshe shango ḽa sikiwa, musi
vha tshi vhona ḽivhanda ḽe ḽa vha ḽi hone, huno ḽi si ho,
nahone ḽi kha ḓi ḓaho.

104 Ndi nnyi ane a khou ya u fhuriwa? Ndi nnyi ane a khou
ya u fhuriwa nga uyu muthu wa vhurereli sa zwe Saulo a vha
a zwone? Izwo zwo vha zwi tshi fhura nahone zwo khunyelela
u swika hune zwa ḓo fhura mini? Vhone V-…[Tshivhidzo tshi
ri, “Vhanangiwa.”—Mudz.] arali…[“zwi tshi konadzeya.”] arali
zwi tshi konadzeya. Zwo luga, Nzumbululo 13:8, i ri ni ndi ni
vhalele yone.

Huno vhoṱhe vha dzulaho kha ḽifhasi vha ḓo…vhoṱhe
vha dzulaho kha ḽifhasi vha ḓomu losha, vhanemadzina
avho ho ngo ṅwaliwa kha bugu ya vhutshilo ya Ngwana
ye ya vhulawa u bva tshe shango ḽa sikiwa.

105 Madzina ashu o vheiwa lini Kha Bugu ya Ngwana ya
Vhutshilo?Musi Ngwana i tshi vhulaiwamusi shango ḽi sa athu u
sikwa. Musi Mudzimu a Yehova, El, Elah, Elohim, Ene a tshilaho
a eṱhe. Vhunga Daimane nthihi khulu, huno O vha a nga si vhe
tshiṅwe tshithu, fhedzi ngomu ha heyi Daimane zwibviledzwa
Zwawe ho vha hu u vha Mutshidzi. Kha hezwi zwibveledzwa,
ngomuHawe, ho vha huMufhodzi. Zwo luga, ho vha hu si na tsha

u tshidza nahone hu si na tsha u fhodza, fhedzi zwibveledzwa
Zwawe zwa zwi bveledza. Ngauralo, zwenezwomusi shango ḽi sa
athu u sikiwa, musi O ḓivha, uri mbonalo khulu Yawe hafha, ya
uri U ḓo vha Mutshidzi, ya uri U ḓo ḓa nahone a itwa ṋama huno
a dzula vhukati hashu, nahone O zwi ḓivha uri nga ntho Dzawe
ro fhodzwa, O vhulaya Ngwana kha Bugu Yawe musi shango ḽi
sa athu u sikwa, nahone a ṅwala dzina ḽaṋu kha iyo Bugu musi
shango ḽi sa athu u sikiwa. Oo!
106 Thetshelesani Hezwi! U tiwa zwi lavhelesa murahu kha u
ḓivhela-phanḓa, ndi amba u khethiwa. U khethiwa hu lavhelesa
murahu kha u ḓivhela-phanḓa, nahone u tiwa ha lavhelesa kha
vhuyo. Izwo ni so ngo zwi hangwa, uri u khethiwa zwi lavhelesa
murahu hafha, khezwi afha, “Ndo vha ndi tsheṋe. Ndo bebelwa
tshivhini, nda vhumbwa vhutshinyini, nda ḓa kha ḽino shango
ndi tshi amba mazwifhi, ndo bebelwa vhukati ha vhaitazwivhi.
Khotsi na mme na muṱa wanga woṱhe, vhaitazwivhi. Ndo vha
ndi tsheṋe. Fhedzi, nga tshihaḓu, nda mbo ḓi vha goroi. Zwo
itea hani?” Izwo, ndi mini izwo? U khethiwa. Mudzimu, musi
shango ḽi sa athu u sikiwa, o khetha uri tsheṋe i tea u vha thoro ya
goroi. “Zwino ndi a zwi ḓivha uri ndi thoro ya goroi, ngauri ndo
tshidziwa. Ndi zwi ita hani?” Ndi lavhelesa murahu huno nda
vhona uri O zwi ta, kale-kale. Nga u ḓivhela-phanḓa O vhona uri
ndi ḓo Mu funa, ngauralo A ita tshipfumelelo nga Murwa Wawe
Ene muṋe, uri Ngae ndi bve kha u vha tsheṋe ndi vhe thoro ya
goroi. “Zwino, ndi gai zwino?”Ndo tshidzwa, ndi khou tshimbila
kha tshilidzi tsha Mudzimu. “U tiwa hu lavhelesa kha mini?”
Kha vhuyo. “U ḓo nnyisa gai, nahone ndi khou ya gai?” Amen.
Izwo zwo ni wana. Khezwo-ha.
107 Zwino kha ri vhale ri tshi isa phanḓanyana, huno-ha ri ḓo
vala hu si kale.

U ya nga he a…ri nanga khae u bva mutheoni wa
shango, uri ri vhe vhakhethwa…ri si na tshisoleyaho
phanḓa hawe kha lufuno:

O ri ta u itela adopusheni, o ri tela kha enemuṋe u itela
adopusheni ya vhana nga Yesu Kristo, u ya nga dakalo
ḽa lufuno lwawe,

108 O ita mini? O, nga u ḓivhela-phanḓa, o dzula o ri vhona, a
tshi ḓivha uri O vha a Mutshidzi, a tshilaho a eṱhe. Ho vha hu
si na Vharuṅwa, hu si na tshithu; hu tshi tou vha na Mudzimu
fhedzi, Elah, Elohim, Ene a tshilaho a eṱhe, hu si na tshithu
fhedzi Ene a eṱhe. Fhedzi Khae ho vha hu Mutshidzi. Zwo luga,
u khou ya u tshidza mini, a hu na tsho xelaho? Nga u ḓivha izwo,
zwenezwo A ḓivha uri hetshi tshibveledzwa tshihulu ngomu
Hawe tshi ḓo bveledza tshiṅwe tshithu nnḓa henefho tshine A
nga tshidza. Zwenezwo musi tshi tshi ita izwo, nga u ḓivhela-
phanḓa A lavhelesa fhasi huno A vhona muṅwe na muṅwe ane a
ḓo Zwi ṱanganedza. Huno nga u ita izwo, A ri, “U tshidza izwo,

nḓila i yoṱhe ine ndi nga zwi ita, ndi ngauri nda ḓa Nṋe muṋe
huno nda itwa ṋama nahone nda hwala tshivhi tsha muthu nṱha
Hanga, huno nda mu fela, uri hu vhe Nṋe a loshiwaho,” ngauri
U Mudzimu, tshiloshiwa.
109 Zwenezwo A tsela fhasi a zwi ita Zwawe. Huno musi A tshi
ita izwo, O ita izwo uri A tshidze vhoinwi vhane na ṱoḓa u
tshidzwa. Ni a pfesesa zwine nda khou amba? Nga u ḓivhela-
phanḓa, Mudzimu a si na magumo, A ḓivhaho zwithu zwoṱhe,
o vhona Ngwana, nahone A vhulaya Ngwana musi shango ḽi sa
athu u sikiwa, nahone A vheya dzina ḽaṋu kha Bugu ya Ngwana
ya Vhutshilo. Huno A vhona vhufhura ha Saṱhane, zwine a ḓo
ita. Ngauralo A vheya dzina ḽaṋu ngomu henefho. Huno A ri
mulwa-na-kristo u ḓo vha wa vhurereli, wa vhuḓi, muṱhannga
wa u luga, muthu wa vhuṱali, muthu wa vhurereli, lune a ḓo
fhura vhanangiwa arali zwo vha zwi tshi konadzea. Fhedzi a zwi
konadzei, ngauri madzina avho o dzula o tiwa phanḓa ha musi
shango ḽi tshi vha na mutheo. Nga u khetha O vha nanga, nahone
nga u tiwa vha ya ḓivha hune vha khou ya. Khezwo-ha.
110 Zwino, ndi nnyi ane a nga timatima izwo? Hezwo ndi
zwe Paulo a amba. Holwo ndi Luṅwalo lwa Paulo. Hayo ndi
maṅwalwa a Paulo. Ndi zwenezwo zwe a funza tshivhidzo
tshawe. Tshivhidzo, vhuimoni, phanḓa ha musi shango ḽi tshi
vha na mutheo. Musi Mudzimu, kha maṱungu Awe a mbebo,
o vha a tshi khou bveledza, a tshi khou bveledza inwi, a
tshi ḓivha zwine na ḓo ita, O ni vheya vhuimoni hone kha
Muvhili Wawe Ene muṋe, uri ni vhe mufumakadzi wa nnḓu,
ni vhe mulimi, uri ni vhe mureri, uri ni vhe muporofita, uri
ni vhe izwi kana ni vhe izwo. O ni vheya vhuimoni hone.
Zwenezwo-ha musi ri tshi bva kha mashango a gaḽiki ya
Egipita, nga u itwa vhakhethwa, na u lovhedzwa kha shango ḽa
pfulufhedziso…Ngauri, pfulufhedziso ya Mudzimu ndi Muya
Mukhethwa. Vhaefesa 4:30, i ri, “Ni so ngo ṱungufhadza Muya
MukhethwawaMudzimu une no pfuṋelwa ngawo u swika ḓuvha
ḽa thengululo yaṋu.” Zwenezwo Mudzimu, o ta tshivhidzo, O ri,
“Huno vhathu vhoṱhe, hu ḓo vha na vhamiḽioni namiḽioni vhane
vha ḓo tshimbila vha vha vhurereli nahone vha ḓo fhuriwa.”
Vhane vha sa ḓo fhurwa fhedzi hu ḓo vha havho vho dzhenaho
kha shango ḽa pfulufhedziso, vhane musi shango ḽi sa athu u
vha na mutheo madzina avho a vheiwa kha Bugu ya Vhutshilo
ya Ngwana, nahone vho dzhena kha shango ḽa pfulufhedziso,
nahone vha khou ḓiphina ngaḽo.
111 Vhathu vhanzhi vha khou ofha uri ni khou ya u tshila
nga nḓila i seisaho. Vhathu vhanzhi vha khou ofha uri Muya
Mukhethwa u ḓo ni ita uri ni ite zwiṅwe zwithu zwi—zwine ni
ḓo shona vhathu. Vhathu vhanzhi vha khou ofha uri vha ḓo lila,
huno vhafuṅwa vhavho vha ḓo vha vhona vha tshi khou lila,
kana mma, kana mudzulatsini waṋu, kana uri muhulwane waṋu
u ḓo ni vhona.

112 I ri ni ndi ni vhudze nga muṅwe muthu tshiṅwe tshifhinga,
ndi sa tahu u vala. Ho vha hu namuthu a vhidzwaho u pfi Davita,
huno musi mbulungelo ya Mudzimu yo vha i fhasi kha shango ḽa
Vhafiḽista, huno Ya fhira, ya kokodzwa nga mbulungelo, phulu
ya kale yo vha i tshi khou vha kokodza, musi Davita a tshi vhona
mbulungelo i tshi khou bvelela, o vha o ambara phura ṱhukhu,
a gidimela henefho, a thamuwisa milenzhe yawe muyani, huno
a fhufha a tshi mona, na u tzhemelela nahone a tshi thamuwa,
huno a tshina na u thamuwa na u tshina. Huno, ene, khosi ya
Isiraele! Hunomufumakadzi wawe a lavhelesa nga fasiṱere huno
a mu vhona a tshi khou ita zwithu zwi so ngo ḓoweleyaho, a mu
nyadza. Ngani, a nga vha o ri, “Tsilu! Mu lavheleseni nnḓa afho,
nga nḓila ine a khou ita ngayo, a tshi posa milenzhe yawe nṱha
muyani, na u thamuwa a tshi mona nahone a tshi ita nga u ralo.
Nga mini, a nga vha a tshi khou penga!” Huno nga uvho vhusiku
musi a tshi dzhena ngomu, a ri, ngamaipfi a nga ho haya, “Ngani,
wo ntshonisa. Ngani, iwe, khosi, munna wanga, nnḓa afho u tshi
ita nga u raḽa, u tshi ita nga u raḽa!”
113 Davita a ri, “Matshelo ndi ḓo ita zwi fhirisaho izwo. Ee,muṋe
wanga!” A ri, “A u ḓivhi uri ndo vha ndi tshi khou tshinela
Murena?” O vha owela seli! O vha a kha shango ḽa pfulufhedziso.
O lozwamaitele awe oṱhe namatope a shango. O vha o takala nga
maanḓa u ḓivha uri mbulungelo yo vha i tshi khou ḓa kha ḓorobo
yawe ene muṋe.
114 Huno, oo, ndi a ni vhudza, vhaṅwe vhathu vha khou ofha u
ṱanganedza Muya Mukhethwa, vha khou ofha uri vha nga amba
nga dzindimi. Vha khou ofha uri muṅwemuthu a nga ri, “Zwino,
ndi muṅwe wa vhaḽa vhaṱhannga vha dzindimi.” Vha khou ofha
u ḓa tshivhidzoni na u lovhedzwa nga Dzina ḽa Yesu Kristo,
ngauri vha khou Zwi shona. Uh! Oo!
115 Muṅwe muthu u ri ndi tea u humisa theiphi dzanga, ngauri
ndo rera u lovhedzwa nga Dzina ḽa Yesu Kristo. A thi nga dzi
humiseli murahu. Ndi khou ita nnzhi! Ndi zwone, izwo, u ita
nnzhi! Iyo ndi Bivhili. Arali vha sa takaleli zwe ra ita mulovha,
itanu lavhelesa zwine ra khou ya u ita matshelo! Ndi zwone
zwine ra tea u ita, ni a vhona, itanu isa phanḓa na u ya phanḓa. A
hu namagumokhazwo, ngauri ndi zwaMurena.NdiMudzimu.
116 Ni a ḓivha zwe Mudzimu a ita? Mudzimu o lavhelesa fhasi
a ngei Ṱaḓulu, A ri, “Davita, u muthu phanḓa ha mbilu ya Nṋe
Muṋe.” Davita o vha a sa shoni. O vha a mulanda wa Murena.
O vha a tshi funa Murena. Huno o vha o takala nga maanḓa, o
ḓala dakalo na u fhirisa, u swika he a si elekanye nga ṱhonifho
ya muthu.
117 Ni a vhona, vhunga ndo amba kha thero yanga ano
matsheloni, ri khou ofha nga maanḓa, uri, ri khou ṱoḓa Saulo
a tshi ri funza, ri khou ṱoḓa Saulo u bva kha dziṅwe seminari
uri a ri vhudze uri ri tea u ita hani vhurereli hashu na uri ri

tea u vhu ita hani. Hafho ndi kha ḽiṅwe sia ḽa Yorodane. Hezwi
ndi, vhurangaphanḓa ha Muya Mukhethwa. Hafha ni nnḓa ha
matope. Hafha a ni na ndavha na zwine vha elekanya. Hafha no
fa, nahone vhutshilo haṋu ho dzumbama kha Kristo nga kha…
nahone ha pfuṋelwa nga Muya Mukhethwa. A ni na ndavha. Ni
khou tshila Kanana. Ni ya kona u imela mavhele a vhuḓi. Ni
tshivhumbwa tshiswa kha Kristo Yesu. No vhofheya nga shango
ḽa pfulufhedziso.
118 Ndi elelwa ndo ima henefho, Mukomana Collins, miṅwaha
ya furaru yo fhiraho, musi tshino tshivhidzo tshi sa athu u
fhaṱiwa. Ho vha hu muṱangano wa dennnde ḽiṱuku ḽo dzula
hafha khuḓani, muṱangano wanga wa u thoma. Ndo vha ndi
tshi khou rera heneya Mafhungo maḓifha a fanaho, zwithu
zwithihi, lupfumo lu sa sumbei lwa Kristo, ndovhedzo maḓini
nga Dzina ḽa Yesu Kristo, ndi tshi tenda Ipfi ḽiṅwe na ḽiṅwe uri
ndi Ngoho, ndovhedzo ya Muya Mukhethwa, Phodzo khethwa,
maanḓa a Mudzimu, vhunga ndi tshi A rera zwino, a thi athu u
bva zwiṱuku kha ḽiṅwe Ḽao. Mudzimu o nnzumbululela vhunzhi
Hao, ngauralo, musi A tshi A dzumbulula, ndi sokou isa phanḓa
na u A ṋetshedza. Ha athu u vhuya a ṱusa kha zwe zwa ralo u vha
hone, U sokou isa phanḓa na u engedza zwinzhi Khao.
119 Ndo ima fhasi henefho musi u yela kha vhathu vha maḓana
maṱanu vha tshi ima kha bannga, vha tshi imba, “Kha bannga
dzamaḓumbu dza Yorodane ndi a ima, nahone nda lavhelesa nga
ḽiṱo ḽi takalelaho, kha shango ḽa vhuḓi ḽa Kanana, hune ndaulo
yanga ya vha hone. Ndi lini hune nda ḓo swika kha khunzikhunzi
ya mutakalo nahone yo fhaṱutshedzeyaho lwa tshoṱhe, ndi ḓo
swika lini huno nda vha ndi kha ya Khotsi anga…huno nda
awela lwa tshoṱhe?” Musi vha tshi thoma u imba izwo, ndo
vha ndi khou isa mutukana mulamboni u mu lovhedza nnḓa
henefhoo nga Dzina ḽa Murena Yesu. Nda ri, “Khotsi wa Ṱaḓulu,
musi ndi tshi khou ḓisa uyu mutukana kha Iwe ndi tshi tevhedza
u ḓibula hawe…” Ndi tshi tou vha mutukana, nṋe, ndi na
zwifanyiso zwa hone hayani. Nda ri, “Musi ndi tshi mu lovhedza
nga maḓi, Murena, kha u ḓibula hawe, nga Dzina ḽa Yesu Kristo
Murwa wa Mudzimu, Iwe mu ḓadze nga Muya Mukhethwa.”
Huno nga tshenetsho tshifhinga Tshiṅwe tshithu tsha tendela
ḓumbu, huno Tsha bvelela tshi tshi songolowela fhasi, Ṋaledzi
Masase nahone i Penyaho ya ima henefho. Henefho ha ima
Tshedza tshine na vhona afho kha tshifanyiso. Ya ima henefho.
120 Zwa tshimbila u mona na shango, u ya nṱha Canada na u
mona hoṱhe. Vha ri, “Tshedza tshi mangadzaho tsho bvelela kha
mureri wamahayawaBaphuthisimusi a tshi khou lovhedza.”
121 Maḓuvha a si gathi o fhiraho, musi Dokotela Lamsa a tshi
ḓa kha nṋe, huno a sa ḓivhi tshithu nga izwo, huno a nnḓisela
tshifanyiso, tshine murathu u natsho hafho zwino. Ni na itsho
tshifanyiso? Ni na Bivhili afho, tsho dzula henefho, tshi kha
bugu yaṋu? Zwo luga. Ho vha hu tshifanyiso tsha tshiga tsha

Mudzimu tsha Muhevheru wa maḓuvha wa kale, kokotolo tshe
tsha vha hone maḓuvhani a Yobo, phanḓa ha musi Bivhili itshi
ṅwaliwa. Mudzimu kha zwibveledzwa Zwawe zwiraru, hu si
midzimu miraru. Mudzimu muthihi kha zwibveledzwa zwiraru.
Khotsi, Murwa, na Muya Mukhethwa, ofisi tharu dze Mudzimu
a shuma khadzo. A si midzimu miraru, zwibveledzwa zwiraru!
Huno Tsho vha tshi henefho. Musi uḽa muthu muhulu, Dokotela
Lamsa, ṱhalushedzo ya Bivhili ya Lamsa, musi a tshi amba nga
aḽa matsheloni. Musi ndi tshi mu vhudza izwo, nda ri—nda ri,
“Tshiḽa tshiga ndi mini?”
122 A ri, “Itsho ndi tshiga tsha Mudzimu tsha maḓuvha, nga
Tshihevheru. Mudzimu, Mudzimu muthihi kha zwibveledzwa
zwiraru.”

Nda ri, “VhungaKhotsi,Murwa, naMuyaMukhethwa?”
123 A ima, nahone a vheya khaphu yawe ya tie fhasi, a lavhelesa
kha nṋe. Gene, ndi a tenda no vha ni hone henefho, Leo. A ri, “Ni
a tenda izwo?”

Nda ri, “Nga mbilu yanga yoṱhe.”
124 A ri, “Vhusiku ho fhelaho, ndo ima kha muṱangano wau,
Mukomana Branham, ndo vhona uvho vhuṱalukanyi. Ndo vha
ndi sa athu u vhu vhona afha Amerika, kha shango ḽanga.” A ri,
“Havha vhathu vha Amerika a vha ḓivhi na Bivhili. Tshitshu tshi
tshoṱhe tshine vha ḓivha ndi dinomineisheni yavho. A vha ḓivhi
na he vha ima hone.” A ri, “A vha ḓivhi tshithu.” A ri, “Fhedzi
musi ndo ima henefho vhusiku ho fhiraho,” a ri, “Nda ri…”
Zwino, Mukomana Gene, ndi amba izwi nga ṱhonifho na lufuno
na zwenezwo. A ri, “Nda ri, ‘Uyo u tea u vha a muporofita.’
Fhedzi musi ndi tshi vhona uri u ya tenda uri Khotsi, Murwa
na Muya Mukhethwa ho vha hu si midzimu miraru, zwo vha
zwi zwibveledzwa, zwenezwo ndo zwi ḓivha uri u muporofita wa
Mudzimu, kana wo vha u nga si zwi dzumbululelwe nga u ralo.”
A ri, “Itsho ndi tshiga tsho khunyelelaho.” A ri, “A thi athu…”
A ri, “A u wa vhuthihi?”
125 Nda ri, “Hai, muṋe wanga. A thi wa vhuthihi. Ndi
tenda kha uri Mudzimu ndi ene Mudzimu Ramaanḓa, nahone
zwibveledzwa zwiraru zwi tou vha ofisi tharu dzine Mudzimu
muthihi a dzula khadzo.”
126 A ri, “Mbilu yau i fhaṱutshedzeye!” A ri, “Ḽiṅwe ḓuvha u
ḓo shela malofha au kha ḽifhasi nga nṱhani ha izwo, fhedzi,” a ri,
“vhaporofita vha dzulela u fela mushumowavho.”
127 Huno nda ri, “Ngauralo kha zwi ralo, arali zwi tshi takadza
Murena.” Ṱhalutshedzo ya Bivhili ya Lamsa.
128 Oo, ndi ngoho zwavhukuma. Ndi zwifhinga zwingana,
vhunga ndi tshi amba kha tshino tshivhidzo, vhunga Samuele
o amba phanḓa ha musi vha tshi nanga Saulo, “Zwino phanḓa
ha musi ni tshi bva na vha muraḓo wa iṅwe dinomineisheni, na

ḓivhofha kha luṅwe lushaka lwa vhurereli, ndi nga mini ni sa
tendeli Muya Mukhethwa wan i rangaphanḓa?” Ndi ngani ni sa
dzhie Mudzimu sa Murangaphanḓa waṋu nahone na Mu tendela
a ni fhaṱutshedza, na hangwa nga dinomineisheni yaṋu. Zwino,
a thi khou ri ni so ngo wela fhasi ha tshiṅwe tshivhidzo tsha
dinomineisheni, welani fhasi ha tshine na ṱoḓa. Zwi kha inwi.
Fhedzi ndi khou ni vhudza, sa muthu ene muṋe, ni tendele Muya
Mukhethwa u ni rangephanḓa. Ni vhale Bivhili. Na zwine Bivhili
ya ni vhudza uri ni ite, ni zwi ite.Mudzimu a ni fhaṱutshedze.
129 Huno zwino ndo lindela tshifhinga tshilapfu. Ndi a
ḓivhudzisa arali hu namuṅwe hafha ane a ṱoḓa u ḓa khamuduba
wa thabelo uri a rabelelwe. Arali vha hone, naa vha ḓo ralo u
imisa zwanḓa zwavho. Muthihi fhedzi, vhavhili, vhararu. Zwo
luga. Iḓani noṱhe nṱha hafha huno ni ime hafha arali ni tshi funa
u ralo, nga tshino tshifhinga, huno—huno ri ḓo vha na thabelo.
Huno-ha ri khou…A thi athu u ṱoḓa ni tshi ṱuwa. Ndi khou
ṱoḓa u ita tshiṅwe tshithu tsha ndeme hafha phanḓa ha musi ri—
ri tshi vala.
130 Ndi vhangana vhane vha takalela ngudo ya Bugu ya
Vhagalata…oo, ndi amba Vhaefesa? Zwino, vhusiku ha
Ḽavhuraru, ri khou ya u dzhena kha Pfundo. Huno-ha nga
matsheloni a Swondaha i no tevhela, ri khou ya kha u
vheya tshivhidzo vhuimoni hone. Oo, arali…ri ḓo dzhena
lha zwenezwo, nga hovhu vhusiku vhu ḓa ho ha Ḽavhuraru,
kha vhoinwi vhathu hafha Jeff. U vheya tshivhidzo vhuimoni
hatsho, muṅwe na muṅwe. Ro vhidzwa hani nga Adopusheni.
Mudzimu o ri adoputha uri ri vhe vharwa, ri vharwa nga mbebo.
Ra adoputhiwa na u vheiwa vhuimoni nga Muya Mukhethwa.
Lavhelesani!Muṅwe namuṅwe o vha aMuhevheru, musi wa tshi
wela mulambo, fhedzi Yoshua a khethekanya shango nahone a
ṋeya muṅwe na muṅwe shango ḽawe u ya nga zwe mme awe vha
amba nga tshifhinga tsha u beba, he Muya Mukhethwa wa vha
vhudza.
131 Lavhelesani kha Yakobo musi a tshi khou fa, muporofita,
o pofula, a kokodzela milenzhe yawe kha mmbete, a ri, “Iḓani
vhoinwi vharwa vha Yakobo huno ndi ḓo ni vhudza hune na
ḓo vha ni hone kha ḓuvha ḽa u fhedza.” Vhugala! Oo, ndi a
zwi ḓivha uri ndi nga vhonala sa a so ngo ḓoweleyaho. Vhathu
vha nga vhonala sa vha so ngo ḓoweleyaho. Fhedzi, oo, arali
no vha ni tshi tou ḓivha fhedzi ḽone—ḽone fulufhelo, yone—yone
mbilu i dugaho! “Iḓani huno ndi ḓo ni vhudza hune na ḓo vha
ni hone maḓuvhani a u fhedza.” Huno ndi nga dzhia Luṅwalo
lu fanaho, nahone nda dzhia mapa wa hune Vhayuda vho dzula
hone ṋamusi nahone nda ni sumbedza uri vha henefho fhethu
kokotolo he Yakobo a amba uri vha ḓo vha vha hone nga ḓuvha
ḽa u fhedza. Huno a vhongo vhuya vha ralo, henefho, a vho ngo
swika afho fhethu u swika vha tshi vhuya u bva nga ḽa sumbe ḽa
Shundunthule, 1946, vhusiku he Muruṅwa wa Murena a bvelela

kha nṋe nṱha ngei huno a amba uyu mushumo. Huno ndi nga ni
sumbedza izwo, musi vha tshi vhuya murahu kha shango ḽiswa,
vho dzhena fhethu he Yakobo a amba kokotolo uri vha ḓo dzula
hone. Huno vho dzula henefho ṋamusi. Oo, oo, nṋe-nṋe, oo, nṋe-
nṋe! Ri tsini naHayani nga ḓuvha ḽithihi, ndi zwenezwo fhedzi.
132 Vhoinwi vhathu ni funeaho, ni khou lwala, kana ndi musi ni
so ngo ima afho lwa u sokou ima. Ndi murathu waṋu. Ndi na
ndaedzo i bvaho ha Mudzimu ya u rabelela vhalwadze. Hu sis a
yanga…vhunga ndi na maanḓa a u fhodza, a thi na. Fhedzi ndi
na maanḓa a thabelo. Vhunga ndo amba ano matsheloni, Davita
o vha a si na tshithu fhedzi vhura ḽiṱuku, fhedzi a ri, “Ndi a ḓivha
zwine ḽa ḓo ita ḽi na maanḓa a Mudzimu khaḽo.” Ni a vhona? Ndi
tou vha na thabelo ṱhukhu ine nda khou ṱoḓa u i ṋetshedza ndi
tshi itela vhoinwi, na zwanḓa zwanga zwa u vheya kha vhoinwi,
fhedzi ndi a ḓivha uri lutendo kha Mudzimu lu ḓo ita mini. Lwo
ralo kha vhaṅwe, lu ḓo ralo kha inwi. Ni tendi izwo zwino musi
ni tshi takuwa, tsini-tsini na afho fhethu.
133 Zwino, ndi a ḓivhudzisa, u ita uri izwi zwi fushe, arali nda
sa humbela murathu wanga uri a ḓe hafha huno a vha ḓolise
nga mapfura. Ni ḓo ralo u ita izwo, Mukomana Neville? Ndi
ḓo humbela tshivhidzo arali tshi tshi ḓo ralo u kotama u itela
thabelo.
134 Zwino elelwani, vhege yo fhelaho musi ndi tshi khou lwala
ngamaanḓa nga aḽamapfura a khasta, ndimusi ndo ṋeya tshithu
tshiṅwe na tshiṅwe arali muṅwe muthu o fhira nga ho huno a
mmbeya zwanḓa. Arali ndo wana muṅwe muthu a fhira nga ho,
Mudzimu o fhaṱutshedza nahone a thusa, ndo vha ndi tshi ḓo zwi
livhuwa nga maanḓa. Noṱhe ni pfa u ralo vhunga zwe nda pfa
tshiḽa tshifhinga. Ni pfa uri ni khou ṱoḓa ndi tshi ita sa zwe nda
ṱoḓa muṅwe muthu a tshi nnyitela zwiḽa murahu. Mudzimu o so
ngo tendela ndi tshi vhuya nda landula u ita mushumo. Ntendele
tshifhinga tshoṱhe, kana ndo neta, hune a thi na nungo, hune
nda kundelwa u tshimbidzamulenzhi muthihi u bva khamuṅwe,
ntendele ndi ye, ngauri ndi khou ya u ṱangana na muṅwe na
muṅwewaṋu hafhu, kha ḽiya Shango ngei seli.
135 Zwenezwo-ha vhoinwi vhasadzi vhahulwane, vhanna
vhahulwane, vho kwashekanaho, mavhudzi matshena nahone
a tshi ṱhuvhuwa, huno a tshi was a zwipiḓa vhunga luvha ḽo
vulaho tavhi ḽaḽo, ḽa shulula maluvha aḽo nahone a tshi wa, ni
khou vha zwipiḓa, naa a ni khou ralo? Ndi zwone. Vhunga…
Huno tshithu tshi tshoṱhe tshine na khou ṱoḓa u dzula noṱhe
ngatshop ndi u penya u itela vhugala ha Mudzimu. Ngauralo
musi swina ḽo ni gavha nahone ḽa shavha, ndi khou ḓa na vhura
ḽa Mudzimu, na lutendo, na mpho ye Mudzimu a mpha yone.
Khezwi zwine nda amba, uri ni kone u zwi pfesesa. Ndi ri,
“Arali Petro a nga dzhena nga ngomu, kana vhaṅwe vhavho.”
Ni so ngo ralo. A ni tei u nthabelela. Itanu ḓa sa hezwi, huno
ni ri, vhunga kha hoyu musadzi, ni ri, “Naa iwe u Khaladzi

Mukene-na-mukene?” Dzina ḽau ndi nnyi? Khaladzi Howard.
U ri, “U Khaladzo Howard. U mutendi, Khaladzi Howard? U
ya tenda. U mu tendi. Zwenezwo, ni a vhona, u na pfanelo
kha phaṱhutshedzo dzoṱhe dza thengululo.” Zwenezwondi ḓo ri,
“Khaladzi Howard, zwithu zwoṱhe zwi ḓo luga,” huno nda ṱuwa.
Oo, hani…nda ri, “Nda ndi tshi ḓo tzhemelela, nda ndi tshi ḓo
huwelela.” Nda ndi tshi ḓo ri, “Murena, zwi tou tea u ralo. Zwi
tou tea u ralo.”
136 Huno nda elekanya, “Zwo luga, vhathu vha elekanya
zwenezwo zwithu zwithihi musi ndi tshi ḓa u vha rabelela.”
Ngauralo zwo tou ralo. Ni a vhona zwine nda amba?
137 Huno ndo ima, zwifhinga zwinzhi, huno nda dzhia vhathu,
nahone nda ri, “Oo, khaladzi wa vhuḓi, naa u ḓo Zwi tenda? Oo,
naa u ḓo zwi tenda?” “Murena, O Mudzimu, vha ite uri vha Zwi
tende. Vha ite uri vha Zwi tende.” “Oo, ndi a humbela, ni ḓo ralo
u Zwi ṱanganedza zwino?” A si hezwo. Ndo fhira kha hezwo. Ndo
fhira kha hezwo.

Ndi tou amba hezwi, “Khaldzi Howard, iwe umutendi?”
“Ee, ndo ralo.”

138 “Zwo luga, Khaladzi Howard, arali u mu tendi, u muḽaifa
wa zwithu zwoṱhe zwine Mudzimu a vha nazwo.” Huno nda tou
dzhia tshanḓa tshawe. Ni a vhona, izwo ndi a zwi tenda. Ndo
kwama Khaladzi Howard nga u vheya zwanḓa zwanga khae.
Yesu ho ngo vhuya a ri “vha rabeleleni,” O ri, “Itanu vheya
zwanḓa zwaṋu khavho.”Ndi zwenezwo, zwenezwo a fhola. A nga
ri, “Zwithu zwoṱhe zwi ḓo luga,” Khaladzi Howard. Zwenezwo
ni nga kona u ya hayani na fhola.Mudzimu a ni fhaṱutshedze.
139 Ndi khaladzi nnyi…[Khaldzi u ri, “Hampton.”—Mudz.]
Khaladzi Hampton, u mu tendi, naa a wo ngo ralo? [“Ndo ralo.”]
U muḽaifa kha zwoṱhe zwe A ṋetshedza. Mudzimu a vhe na iwe,
Khaladzi Hampton. Tshimbila hayani huno u fhole. Yesu Kristo
u ḓo u fhodza.
140 Ndi khaladzi nnyi…[Khaladzi u ya amba—Mudz.]
Slaughter. Hezwo ndi…Ndi iwe we ra mu rabelela ngei
sibadela. U mutendi, zwenezwo, Khaladzi Slaughter, muḽaifa
wa zwoṱhe zwine ra humbela. Khaladzi Slaughter, ngavhe u tshi
ṱanganedza zwe wa humbela, nahone u fhola. Mudzimu vha ḓo
u ṋetshedza zwone.
141 Mukomana Gene, u ya tenda uri Mudzimu u ḓo u
fha? [Mukomana Gene u ri, “Ee, muṋe wanga. Ee, muṋe
wanga.”—Mudz.] Huno ngavhe Murena Mudzimu vha tshi u fha,
Gene, kokotolo zwe wa humbela!…?…
142 Ndi a ni ḓivha. [Khaladzi u ya amba—Mudz.] Ni mutendi,
khaladzi. [“Oo, ee.”] Ndi a ni ḓivha. Hoyu ndi munna waṋu
hafho. Ndi ene we nda mu rabelela nga founu ḽiṅwe ḓuvha. Ndi
dzulela u elelwa izwo. Ndo kundelwa u ya muṱanganoni ngei

Tulsa. Nda ḓa khamuṱangano. HunoMurena vhamu fhodza, vha
mu rumela muṱanganoni. Kha ndaulo no imela muṅwe muthu.
[“Muḓuhulu wanga.”] Ndi zwithu zwa Mukriste hani, khaladzi!
Ni a vhona? O vha a kha ndaulo. O ri imela roṱhe. Ni mutendi
nahone ni na pfanelo kha tshiṅwe na tshiṅwe tshe Mudzimu
a fulufhedzisa. Ndi mulanda Wawe. Huno nga Dzina ḽa Yesu
Kristo, ndi a ni ṋeya zwe na humbela. [“Ndi a zwi tenda.”]
143 Iḓa, Mukomana Neil. Mudzimu a ni fhaṱutshedze. Ndo vha
wa vhuḓi kha iwe. U mutendi. Ndi a ḓivha uri wo ralo. Ndi
a tenda uri Mudzimu u ḓo u ṋeya zwoṱhe zwine wa humbela,
ngauri u mutendi. Huno sa mulanda Wawe, kha iwe, murathu
wanga, nga Dzina ḽa Yesu Kristo, ndi u ṋeya lutamo lwa
mbilu yau. Tshimbila nahone u zwi ṱanganedze. Mudzimu a u
fhaṱutshedze.
144 Khaladzi Bruce, ndi a u ḓivha. Nese ḽiṱuku ḽo phuphuledzaho
muṱana wanga ḽo u ḓivha. U bva fhasi ngei tsini na Zwiḓu
zwa JJ, Twin J, kana tshithu tshi nga ho zwenezwo.U ḓo imela
vhaṅwe. Huno lutamo lwau madekwana a ṋamusi ndi mini u
bva kha Khotsi au? [Khaladzi Bruce u ri, “Ndi u itela nṋe muṋe,
madekwana a ṋamusi.”—Mudz.] U itela iwe muṋe, madekwana
a ṋamusi. [Khaladzi Bruce u dovha hafhu u amba.] Zwenezwo,
swina ḽo u isa hune dokotela ḽa kundelwa u swikelela, fhedzi
ndi khou tevhela, na vhura. Huno nga Dzina ḽa Yesu Kristo,
ndi livhisa musevhe wa vhura kha tombo ḽo itaho uri tswio dzi
vhe kha nyimele ya u thivhea. U ḓo ni vhuisela murahu kha
Mudzimu, kha nnḓu Yawe.

RoU humbela, ngaDzina ḽa YesuKristo. Amen.
145 Naa u khotsi a uyu muthu, muṋe wanga? Naa u mutendi?
[Murathu u ya amba—Mudz.] Hernia thungo hau; i fhasi, nahone
kha tshamonde tshau. Naa u ya tenda uri Mudzimu u ḓo u ṋeya
zwone, muṋe wanga, nahone samulandaWawe?
146 Murena, hetshi tshanḓa khaṅwe tsho ita mishumo minzhi i
konḓaho ya ḓuvha. O ḓa fhano hu na ndivho, tshiṅwe tshithu
tshine a tea u ita. Zwi ṋetshedze, lutamo lwambilu yawe, Khotsi,
musi ndi tshi ralo u rabela ngaDzina ḽa Yesu uri U ralo. Amen.
147 U so ngo timatima. Iyo hernia i ḓo u ima u ni vhaisa fhasi
afho, nahone u ḓo fhola.Mudzimu a ni fhaṱutshedzemurathu.
148 [Khaladzi u ri, “I vhaisa ṱhoho yanga na gulokulo. I vhaisa
mbabvu dzanga musi ndi tshi hoṱola. A thi koni u imba. A
thi koni u ita tshithu. Ndi…?…Nahone a thi koni u eḓela
tshifhinga tshilapfu. A thi koni na u ita tshithu.”—Mudz.] U
mutendi, naa a wo ngo ralo? [“Ndo ralo. Ndo ḓadzwa nga Muya
Mukhethwa.”] U mutendi. [Ndi a ḓivha uri Mudzimu u dzula
nga ngomu.”] Huno u mu—u muḽaifa kha hedzi phaṱhutshedzo
dzoṱhe. [“Ndi a zwi ḓivha. Huno ndi a tenda. Ndi a tenda kha
thabelo dzu, Mukomana Branham. Ndi a tenda uri Mudzimu u



30 IPFI ḼO AMBIWAHO

ḓo mphodza. Ndi a tenda uri U ya fhindula thabelo dzau.”] Ndo
livhuwa.
149 Khotsi, ndi ḓisa hezwi, khaladzi anga, khamutalo wamulilo,
vhukati ha tshipikwa. Huno ndi mu vhuisela murahu kha iwe, u
bva kha u farelelwa nga swina, ngaDzina ḽa YesuKristo. Amen.
150 Zwi ḓo vha nga yeneyo nḓila. [Khaldzi u ri, “Ee, Mukomana
Branham.”—Mudz.]
151 [Khaladzi u ri, “…?…ndi na fhafhu nahone ndo vha ndi
tshi khou fa, huno ḽiṅwe ḽo vha ḽo fa.”—Mudz.]Muarowa fhafhu.
152 O Murena, vhunga uyu musadzi muṱuku o ima afha, kha u
fhufhuma ha vhuswa hawe, ndi a mu rabelela. Huno fhafhu ḽine
ḽa tea u bvisiwa, nahone u ḓo kotama, vhutshilo hawe hoṱhe.
U Khotsi ashu, nahone ndi livhisa mulilo wa thabelo khaye,
Murena, tswititi kha iḽo fhafhu. Ndi rumela ino thabelo nga
Dzina ḽa Yesu Kristo. Ngavhe i tshi swika kha iḽo fhafhu nahone
ya ḽi fhodza.NgaDzina ḽa YesuKristo, ndi humbela izwi. Amen.
153 Ndi Khaladzi nnyi…[Khaldzi u ri, “Khaladzi
Gibbs.”—Mudz.] Khaldzi Gibbs. [“Henefho kha ṱhoho, nahone
u pfa vhuṱungu khayo.”] Kokotolo. Ṱhoho yau yo bviswa kha
nṋe. U mutendi nahone u muḽaifa wa phaṱhutshedzo dzoṱhe dza
Mudzimu, Khaldzi Gibbs.
154 Murena, ndi mu ḓisa kha Iwe, na iḽi vhura ḽiṱuku ḽeWa nṋeya
ḽone, vhunga Wo ṋeya Davita vhura, uri a lavhelese nngu dza
khotsi awe. Huno arali swina ḽa ḓela nngu, o vha a sa ofhi. O vha
a tshi gavha iḽo vhura ḽiṱuku huno a tevhela idzo dzindau na—
na zwivhingwi, huno a vhuisa nngu murahu. Heyi ndi thabelo
ya lutendo. Wo mmbudza uri arali nda “ita uri vhathu vha
tende nahone nda vha wa vhungoho.” Ndi vhuisa Khaladzi Gert
murahu madekwana a ṋamusi. Ndi mu kokodza zwanḓani zwa
swina. U tou vha nngu Yau. Ndi mu vhuisa tshitumbani tsha
Khotsi, nga Dzina ḽa Yesu Kristo. Amen.
155 [Khaladzi u ri, “Khaldzi Lowe.”—Mudz.] Khaldzi Lowe.
[“Ndi na mutsiko wa malofha.”] Mutsiko wa malofha. Huno u
mutendi, wo ralo, Khaldzi Lowe? Muḽaifa wa phaṱhutshedzo
dzoṱhe.
156 Zwenezwo, Mudzimu Khotsi, ndi livhisa heyi thabelo
madekwana a ṋamusi, u bva kha vhura ḽa Mudzimu, u itela
mutsikowamalofhawaKhaladzi Lowe. Huno ngavhe tshifhinga
ṅanga i tshi dzhia mutsiko wa malofha, ngavhe a tshi u dzhia
khae nahone a ri, “O dzudzanyea zwino.” U ḓo zwi ḓivha uri zwo
itwa ngani. NgaDzina ḽa YesuKristo, ndimuṋeya zwone. Amen.
157 [Murathu u amba na Mukomana Branham—Mudz.] Ee. Ndi
tama arali ndo vha ndi na baba fhano madekwana a ṋamusi, ndo
vha ndi tshi nga vha rabelela zwino. Ndi ḓo ralo u itela vhaṋu,
navho-vho. Ndi a pfesesa.

158 Khotsi wa Ṱaḓulu, muthu o bebaho uyumutukana, ane a vha
fhano kha ḽifhasi madekwana a ṋamusi nga nnṱani hawe. Huno
murwa wawe u tama uri khotsi awe vha vhuiswe murahu; nnḓa
ngei kha shango ḽa tshivhi, tshidakwa. O Murena, ndi rumela
ino thabelo nga lutendo na nungo, na nga zwoṱhe zwine ndi
nga zwi posa, thongwana ṱhukhu, nga Dzina ḽa Murena Yesu.
Ndi ḽi kalisa kha uyo diabolo we a vheya hezwo zwithu uri
zwi fareledzwe ngei nnḓa. Huno ngavhe zwi tshi ṱuwa. Huno
ngavhe a tshi vhuya o tsireledzeya tshitumbani, nga Dzina ḽa
Yesu. Amen.
159 [Murathu u ri, “Nthabelele, Mukomana Branham, uri ndi
vhe na Muya Mukhethwa. Ndi khou ṱoḓa u ṱanganedza Muya
Mukhethwa. Ndi khou tea u ralo. Ndi na lutamo. Ndi khou
tea u ṱanganedza Muya Mukhethwa.”] Ni na lutamo lwa u U
ṱanganedza. Ni khou ṱoḓa u ḓa kha Shango ḽine ha vha na
pfulufhedziso dzoṱhe. [“Ee.”]
160 Huno zwino, Murena, hoyu mutukana u tou vha seli ha
mulambo, ho gammba kha iṅwe thungo, nahone Yorodane u
khou engedzeya. Huno a hu na iṅwe nḓila ya uri a wele nga nnḓa
ha musi Wa ita nḓila sa zwe Wa itela Yoshua na Isiraele. Huno,
Khotsi, ndi ya U humbela, sa mulanda Wau, tendela murathu
washu a funeyaho, OMudzimu, mu tendele a dzhene kha Shango
ḽa pfulufhedziso, heyi pfulufhedziso. Uri, kha ḽiṅwe siya, vhunga
ndo wedzwa vhuṅwe vhusiku, ngavhe ndi tshi vha na tshikhala
tsha u mu gavha nahone nda mukuvhatedza, kha ḽiṅwe Shango,
ndi tshi ri, “Murathu wanga wa vhuḓi.” Zwi tendele, Murena.
Ngavhe a tshi ṱanganedza pfulufhedziso ya Mudzimu, Muya
Mukhethwa. Amen.
161 O Murena, kha hezwi, murathu wanga wa vhuḓi; itshi
tshanḓa tsho vha ho tsha vhulenda kha nṋe, nahone tsho nnyitela
zwithu, zwi sa ambei. U ya tenda nahone u na lutendo. Huno
swina ḽi lingedza u gavha izwi, khonani yanga; swigiri; nahone
u elekanya uri a—a nga gavha uyu mutukana. Fhedzi ndi a mu
tevhela. Ndi ya ḓa, u vhuisa vha re Vhau,Murena, ndi tshi posa iḽi
tombo na lutendo lwo livhiswaho. Nga Dzina ḽa Yesu Kristo ndi
rwa vhulwadze ha swigiri!…?…murathu wanga. Ndi vhuisa
nngu yau tshitumbani, Khotsi, ngaDzina ḽa Yesu. Amen.

[Khaladzi Bell u amba naMukomanaBranham—Mudz.]
162 O Murena, khadzi ashu u ya ḓivha uri uhu u lemela ndi
mini, ngauralo dokotela u ri, ndi tshone tshithu tshi u vhulayaho.
“Paundu iṅwe na iṅwe, tshileme tsho fhirisaho tshikalo, tshi
fhungudza ṅwaha,” u ya nga khaḽenda yavho ya fulufhelo.
Huno u khou ṱoḓa u tshila a tshi hulisa Mudzimu. Huno a
hu na dokotela ḽine ḽi nga ita hezwi, Mudzimu Khotsi. Zwi
tou vha kha—kha tshanḓa Tshau. Huno Khaladzi Bell o vha
wa u fulufhedzeya. Huno o vha wa vhuthu nahone a vha
wa u fulufhedzeya milingoni, ine a fhira khayo. O fhira kha

milingo minzhi yo dzivhafhalaho. Ndi a mu tevhela madekwana
a ṋamusi, Murena. Ndi ḓa u ṱangana na iḽo swina afho. Ndi kala
ndo livhisa hune ndo hu pika. Nga Dzina ḽa Yesu Kristo ndi posa
iḽo tombo ḽa lutendo kha heḽi swina ḽo mu faraho. Ngavhe ḽi tshi
mu balanganya, nahone ḽa mu pandela khae, nahone u ḓo kona u
vhuyedzedzwa murahu kha pfulo ndala na maḓi o dzikaho, nga
Yesu Kristo. Amen.

Zwi ḓo ralo, Khaldzi Bell. U so ngo timatima.

163 Khaladzi Spencer. [Khaldzi Spencer u ri, “Mukomana,
Mukomana Bill, ndi funa Murena khwiṋe nga ḓuvha na ḓuvha
ḽine nda tshila. Huno ndo ḓa fhano lwa miṅwaha ya fumbili,
afha fhethu. Huno nda fhodza kha zwoṱhe zwo mphaho thaidzo.
U ya elelwa zwoṱhe, nahone…?…”—Mudz.] Ndi a ralo,
khaladzi…?…[“Huno U ntonda nga maanḓa! Huno ndi a Mu
funa nga maanḓa, ḓuvha ḽiṅwe na ḽiṅwe ḽa vhutshilo hanga. Ndi
a zwi ḓivha uri ndo vhana vhutshilo ha vhuḓi khaMurena.”] Izwo
ndi a zwi tenda, Khaldzi Spencer. [“Ndo takala. Ndo takala!
Arali hoyu une nda vha nawo u si Muya Mukhethwa, ndi—
ndi tshe kha aḽeṱare ya zwoṱhe zwe A mpfarela zwone. Huno
ndi khou ya u fa kha aḽeṱare.”] Amen. [“Ndi henefho hune nda
khou ṱoḓa tshifaro kha vothi, tsha u fela kha aḽeṱare na Yesu.”]
Amen. Mudzimu, zwi tendele khae. Amen. [“Huno ndi ḓo ni
vhudza zwine nda khou ṱoḓa ni tshi ita. Huno nḓilani, ndi ḓo
ṱuwa na muṱa woṱhe. Fhedzi ndi khou ṱoḓa muṱa woṱhe, ni
a ḓivha.”] Ndi a pfesesa. [“Ndi khou ṱoḓa vhafuṅwa vhanga
vha tshi tshidziwa.”] Vhana vhau. Ndi zwone. [“Huno vhana
vhanga.”] Ee, mme. [“Na nnḓu yanga.”] Ee, muṋe wanga. Ndi
a zwi ḓivha. [“Ndi na tshipfi tsha uri vho luga.”] Ee. [“Wo ri
rabelela.”]

164 Roṱhe ri a mu ḓivha Khaldzi Spencer, nahone ri a zwi ḓivha
uri Khaldzi awe Jess o ima hani kha zwi konḓaho, fhedzi vho
ḓa fhano fhasi kha itshi tshivhidzo afha. Musi ndi tshi wela kha
ḽiṅwe sia, vha ḓo vha vha sa khou tshimbila vha tshi enda sa
hezwi. Vha ḓo vha vha vhaṱuku. Oo! Mukomana Jess, arali nda
nga tou…?…ni a ḓivha. Huno-ha noṱhe ni a ḓivha uri hani,
ngei—ngei seli ha zwiṱuku…?…ngei, ni humela murahu kha u
vha uḽa musidzana muṱuku a funeaho hafhu, huno Mukomana
Jess a humela kha u vha mutukana muṱuku. Mudzimu o ni
fulufhedzisa.

165 Zwino, lavhelesani. Ndi khou ṱoḓa u ni ṋeya u dededza
huṱuku, nga u vhona uri ni vha u fhedza hafha, ndi khou ṱoḓa
u ṋeya.

166 Ngauri, ndi a zwi ḓivha uri hoyu ndi mutukana waṋu
muṱuku, Charlie. Ni khou ṱoḓa a tshi rabeleliwa? [Mukomana
Charlie u ri, “Ee.”—Mudz.]

167 Ndi khou ṱoḓa u amba hetshi tshithu tshithihi. No no vhuya
na vhala kha Luṅwalo hune Bivhili yo amba izwi? Paulo o
vhudza Muvhusi wa Muroma.

Ni a kona u mpfa zwavhuḓi? [Tshivhidzo tshi ri,
“Amen.”—Mudz.]
168 O vhudza Muroma, musi a tshi bvisa banga ḽawe, uri a
ḓivhulaye, nṱha ngei Fiḽipi musi a khothoni. Huno mudzinginyo
wa dzinginyisa khotho ya wa. A ri, “Tenda kha Murena Yesu
Kristo, huno yau na nnḓu yau i ḓo tshidziwa.” No no zwi
pfa izwo? [Tshivhidzo tshi ri, “Amen.”—Mudz.] “Yau na nnḓu
yau.” [“Amen.”] Zwino, lavhelesani. Arali ni na lutendo lwa
eḓanaho u tshidzwa ha inwi muṋe, ni nga si vhe na lutendo lwo
eḓanaho nnḓu yaṋu? [“Amen.”] Mudzimu, nga iṅwe nḓila-vho, u
ḓo zwi ita.
169 Huno,Murena, ndi rabelela Khaladzi Spencer naMukomana
Spencer, madekwana a ṋamusi, uri ṅwana muṅwe na muṅwe,
avho na vhana vhavho, vhoṱhe vha vhe kha iḽo ḽa vhugala,
Shango ḽa dakalo afho hune hu ḓo vha hu si na vhulwadze kana
u miṅwaha minzhi, a hu na maṱungu kana u dinaleya, nahone
hovhu vhutshilo vhuṱuku hafha vhu ḓo fhelela kha muḽoro wo
fhiraho. Ngavhe vha tshi ṱanganedza hezwi, nahone ngavhe
vhana vhawe vhoṱhe, na munna wawe, vhafunwa vhawe vhoṱhe,
na vhoṱhe vha mu funaho, na vhoṱhe vhane a vha funa, ngavhe
vha tshi vha henefho nae, nga Dzina ḽa Yesu. Amen.
170 [Khaladzi Spencer u ri, “Amen. Ndi a livhuwa.”—Mudz.]
Mudzimu a ni fhaṱutshedze. [“Ndi ḓo vha ndi na fumalo-mbili,
hu si kale.”] Miṅwaha ya fumalo-mbili. [“…?…Fhedzi vha
khou kwashekana, kha iyo miṅwaha. Fhedzi ndi kha ḓi kona u
ita zwoṱhe zwa u bika zwanga, u kuvha, u aina, na u kulumaga
nnḓu.”] Vhunga shango ḽi tshi khou wa, Khaldzi Spencer. [“Ee,
ḽi khou ralo. Ndi dzula ndo neta nga maanḓa, tshifhinga tshoṱhe.
Vha ya zwi wana…Ndo humbelamme anga, mmanewanga, vhe
vha vha vha na miṅwaha ya fuṱahe, vha ḓipfa hani musi vha tshi
khou aluwa, kale-kale. Vha ri, ‘Rose, khaṅwe u ḓo dzula won
eta.’ Ndo neta.”] Zwo luga, wo lugela u ya u awela, ni a vhona.
[“Ndi dzula ndo neta nga maanḓa, tshifhinga tshoṱhe. Ndi khou
ṱoḓa vhuawelo. Ndi khou ṱoḓa zwenezwo.”] Ee, mme. [“Huno ndi
khou ṱoḓa u awela kha Murena, fhasi magonani anga. Zwoṱhe,
zwoṱhe zwine ndo ṱoḓa.”] Ee. Itanu vheya lutendo lwaṋu Khae,
Khaladzi Spencer, huno u ḓo wela seli. [“Ndi khou ṱoḓa u fela
kha aḽeṱare, nga Dzina ḽa Yesu. Ndi honoyo ane nda tama u mu
vhona, u swika A tshi dzulela u vhidzelela.”] Huno A ri…[“Ndi
khou ṱoḓa zwoṱhe zwe A mpfarela zwone.”] Huno vhunga zwi
na vhuṱanzi ndo ima nga heyi nḓila hafha na iwe, madekwana a
ṋamusi, Khaladzi Spencer, nga tshilidzi Tshawe ndi ḓo u vhona
na Jess seli ha mukaṋo, u muswa nahone u na mutakalo. Ni ḓo
vha ni tshi khou gidima noṱhe, ni tshi tzhemelela, “Khaladzi
anga! Khaladzi anga!” [“Ee.”] Ndi ḓo ni vhona.

Tsinga dzawe.
171 Mudzimu Khotsi, hoyu musidzana o vha na u kundelwa
u shuma ha tsinga, nahone mushonga a u koni u mu ilafha.
Hu tou vha nae, zwine zwa thivhela. Fhedzi ndi a mu tevhela
madekwana a ṋamusi. Ndi ḓa kha Iwe, Khotsi. Ndi a ḓa,
ndi tshi U humbela uri u livhise u kala hanga uri ndi ralo,
u thuntsha. Ngavhe ḽi tshi livhiswa kokotolo, mavhudzi o
songanaho muṱanani wawe. Ngavhe ino thabelo, nga Dzina ḽa
Yesu Kristo, i tshi rwa ayo mazhuluzhulu a vha zwipiḓa, vhuisa
iyi nngu ya Mudzimu pfuloni. Amen.

Zwi tou tea u ralo, mufunwa.
172 [Khaladzi u ri, “Itau rabela. Ndi humbelela vhana vha rathi
uriMudzimu a vha fhodze nahone a vha tshidze.”—Mudz.]
173 Mudzimu wa Ṱaḓulu, tendela izwo, vhana vhawe vha rathi
vhane a tama uri vha tshidzwe. O pfa vhuṱanzi ha Mukomana
Daulton, vhananyana vhawe vha funeaho. U tama uri vhana
vhawe vha rathi, Khotsi. Ngavhe a tshi vha ṋetshedzwa. Ngavhe
vha tshi ṱangana nae kha Shango ḽine a hu na vhusiku, vho
tsireledzwa zwa vhuḓi nahone vho fukedzwa ngaMalofha a Yesu
Kristo. Amen.

Ngavhe u tshi ṋetshedzwa vhone, khaladzi, ndi thabelo
yanga.

[Khaladzi u amba naMukomana Branham—Mudz.]
174 Ndi a u tenda. A hu na tshithu, zwi a konḓa, ndi nga thusa
khazwo. Vho vha ṋeya zwithu zwiṱuku zwi vhonalaho sa, oo,
tshiṅwe tshithu tshi nga ho mushonga u fhungudzaho vhuṱungu.
Ndi tshiluḓi tshi shumaho u ilafha vhulwadze ha marambo na
maṅwe malwadze, vha u vhidza nga u ralo. Hezwo, zwi khou
ni vhulaya, zwo ṱoḓa u ralo. Zwi imisa malofha aṋu. Fhedzi,
lavhelesani. Ni a vhona, vhulwadze ha marambo vhunga ndau
yo gavhaho nngu ya shavha. Zwino, vhura ḽi ḓo ita mini? Oo,
nṋe-nṋe! Hu na khulu, ndau i vhombaho na ngwana. Huno u
funa ngwana, ngauralo u ṱuwa na ngwana. Fhedzi Davita o dzhia
vhura nahone a i tevhela. Ni a vhona? Zwino lavhelesani. O vha
a na matombo maṱanu: l-u-t-e-n-d-o, ene muṋe, k-h-a. Vhura
ḽawe ḽo vha ḽi kha hetshi tshanḓa: Y-e-s-u. Ndi u kala ha lufu.
Tshiṅwe tshithu tshi tea u itea. Kha ri pandamedze vhulwadze
ha marambo, madekwana a ṋamusi, nga heyi thabelo. Ngavhe
Mudzimu a tshi ṋeya zwone.
175 [Khaladzi u amba na Mukomana Branham—Mudz.] U khou
ṱoḓa u lovhedzwa nga Dzina? [“Hai. Hai. Ho ngo amba izwo.”]
U khou ṱoḓa a tshi lovhedzwa. [“Ndi lutamo lwanga u mu vhona
a tshi lovhedzwa.”] Ndi a livhuwa, khaladzi. Hu ngauri iyo ndi
nḓila. Ndi ngauri…Zwino, arali izwo zwo vha zwi kha Bivhili,
ngauri, “Khotsi, Murwa, naMuyaMukhethwa,” ndi—ndi a tenda
izwo, ndi ḓo dzula nazwo, khaladzi. Ndi—ndi nga si ṱoḓe u vha
o fhambanaho. Ndi—ndi nga ralo u ṱoḓa zwi fanaho. Ndi nga si

tendele…Ndi—ndi khou ya u zwi fhindulela, ni a vhona. Huno
ndi khou tea u zwi amba nga nḓila Ye ya zwi amba; hu si u itela
u vha o fhambanaho, fhedzi u vha wa ngoho.
176 Zwino, Khotsi, ri ḓela vhafunwa. Vha na vhulwadze ha
marambo, nahone afha u khou ṱoḓa a tshi lovhedzwa nga Dzina
ḽa Murena Yesu, ngauri iyo ndi nḓila ya u dzhena. Iyo ndi khoro
yo vuleyaho. Ndi henefho he Yoshua a vula nḓila i wetshelaho
seli kha shango ḽa pfulufhedziso. Ho vha hu si na fhethu huvhili
kana huraru ho vuleyaho; ho vha hu tshi tou vha na huthihi.
177 Petro, nga Ḓuvha ḽa Pentekoste, he Tshivhidzo tsha thoma
hone u ḓivhiswa, a vula nḓila, a ri, “Shandukani noṱhe nahone
ni lovhedzwe nga Dzina ḽa Yesu Kristo.” A vha athu u
ṱutshela iyo nḓila, muṅwe na muṅwe o wetshela kha Shango ḽa
pfulufhedziso.
178 Vhaṅwe vhavho vho vha vha tshi khou lingedza u wela seli,
fhasi nga kuṅwe kudambwana, huno Paulo a amba na ye a
ri, “No lovhedzwa nga mini? No vha ni tshi khou lingedza u
wela gai?”

Huno vha ri, “Fhasi hafha he Yohane a lavhelesa.”
179 A ri, “Zwo luga, Yohane o sumba kha tshifhinga fhedzi,
na fhethu.” Huno musi vha tshi pfa hezwi, vha lovhedzwa
kha kudambwana kwone. Huno vha wetshela seli, nahone vha
ṱanganedzaMuyaMukhethwa, zwo luga.
180 Zwi tendele kha khaladzi ashu na vhafunwa vhawe, nga
Dzina ḽa Yesu Kristo. Amen.
181 Mukomana Lyle. [Mukomana Lyle u ri, “Ndi a tenda u khou
amba zwone muhulwane, Mukomana Branham.”—Mudz.] Oo,
murathu! [“Gonya ngeno nṱha…?…Ni a elelwa arali ha vha
na zwo raloho kha muḽoro, ho bvelela tshiṅwe tshithu…?…
Arali na amba muḽoro, izwo zwo luga. Ndi wonoyo we nda vha
nawo. Gai, ni dzulela u ḽora zwa vhuḓi!…?…”] Ee. Hezwo
zwi na tshikhala. [“Ee.”] Ee. Ndo takala…?…Mudzimu a ni
fhaṱutshedze. Ni nḓilani ya u ya kha Shango ḽa pfulufhedziso
zwino! Khaṅwe izwo ndi ḓo zwi bula.
182 Ndi vhangana vho no elelwa zwa phanḓa ha uvhu
vhushumeli zwe nda khwaṱhisedzelwa zwone, huno ndi tshi
khou rea na muṅwe muthu ḽiṅwe ḓuvha, fhasi mulamboni,
dzivhani? Huno ndo vha ndi tshi khou fasha khovhe ṱhukhu,
huno Muya Mukhethwa wa ḓa kha nṋe. Ho vha hu na…Hoyu
muthu ndi Ṱhanzi ya Yehova, o vha o ralo. Murathu wawe u
fhano huṅwe fhethu, Banks Wood. U fhano huṅwe fhethu, ane
ndi mudzulatsini wanga.
183 Hoyu ndi Lyle. Huno havha vhathu vho vha vha Ṱhanzi
dza Yehova. Huno vha ri, ḽiṅwe ḓuvha musi ri tshi khou rea
khovhe fhasi afho, nga murahu ha musi hoyu mutukana a tshi
shandukiswa, ndo mu vhudza uri ho vha hu na tshiṅwe tshithu

vhutshiloni hawe, na zwe—zwe zwa itea, zwoṱhe. Zwine, u kha
ḓi tou bva u mmbudza, nahone o tshi bvisa kha vhutshilo hawe,
ndi zwone, henefho he tsha vha tshi hone. Ndi zwone kokotolo.
Khotsi awe ndi vhone vhe vha vha vha—vha muvhali. Naa
baba vha hone madekwana a ṋamusi, Billy? [Muṅwe muthu
u ri, “A thi ḓivhi.”—Mudz.] Huno ene na mufumakadzi wawe,
vhoṱhe, vho lovhedzwa, u aṋwa ṱhanzi nga Dzina ḽa Yesu Kristo,
henefha tivhani. Huno hoyu muthu o vha o dzula tsini hanga,
ḽiṅwe ḓuvha.
184 Banks, ni gai? Naa u fhano madekwana a ṋamusi? [Muṅwe
muthu u ri, “Murahu afho khuḓani murahu henefho.”—Mudz.]
Murahu khuḓani. Ee.
185 Huno ro vha ri tshi khou rea khovhe. Huno, murathu,
mutukana wanga muṱuku o vhulaya…Ndo elekanya uri o
vhulaya tshimangana, maḓuvha maṱuku phanḓa ha izwo. Itsho
tshimange tshiṱuku tshine tsha vha mme tsho vha tshi na
zwimangana zwiṱuku zwinzhi, huno a tshi takula nahone a tshi
posa fhasi. Nda elekanya…Nda ri, “Murena vha khou ya u
vusa vhutshilo vhuṱuku,” ḓuvha phanḓa ha izwo. Naa ndi zwone,
Lyle? [Mukomana Lyle Wood u ri, “Ee.”—Mudz.] Ndo dzula nṱha
muedzini. Nda ri, “Ayo ndi ARALO MA AMBA MURENA.”
Huno r area khovhe vhusiku hoṱhe huno ri si fashe tshithu.
186 Matsheloni a no tevhela, ro vha I tshi khou rea khovhe, kha
muedzi muṱuku, ri tshi khou ṱoḓana na dziṅwe khovhe. Idzo ndi
khovhe ṱhukhu. Huno Mukomana Lyle o vha a na pala ndapfu,
huno a litsha khovhe ya i mila, nahone huka khulu ya i fara, u
swika, musi a tshi i kokodzela nnḓa, lusia luṱuku lu tshi wela
fhasi, huka khulu, thumbuni ṱhukhu ya khovhe. Huno musi a
tshi i kokodzela nnḓa, a tou tea u kokodza na zwa nga ngomu
hayo na zwoṱhe u bva kha iyi khovhe ṱhukhu, uri a i wane. Huno
a tou kokodzela nnḓa, ngauri huka khulu yo farelela ngomu ha
thumbu ya khovhe. Huno musi a tshi ralo, a i posa fhasi maḓini.
Huno ya tou tetemela, luṋa kana luṱanu, huno zwa vha zwo fhela,
ngauri zwa ngomu hayo na vhula zwo vha zwo ṋembelela nga
mulomoni wayo. Huno ya papamala henefho lwa u yela kha hafu
ya awara, ya papamala i tshi humelamurahu zwiṱakani.
187 Huno ndo vha ndo dzula henefho, ndi tshi khou rea khovhe.
Huno nga tshihaḓu, Muya Mukhethwa wa ḓa, wa ri, “Amba na
iyo khovhe.”
188 Nda ri, “Khovhe ṱhukhu, Yesu Kristo u u ṋeya vhutshilo
hau murahu hafhu.” Huno iyo khovhe ṱhukhu, yo fa maḓini, ya
rembuluwa nga lurumbu, huno ya ṱuwa nga luvhilo, ya dzhena
ngomumaḓini, nga u ṱavhanya u ya nga hune ya kona.
189 Mukomana Lyle na Mukomana Wood vho vha vha hone
vho dzula henefho. Mukomana Lyle a ri, “Mukomana Branham,
hezwo kha nṋe zwi ya amba, ngauri ndo ri kha ṱhukhu…

190 [Mukomana Branham u amba na Lyle Wood—Mudz.]
Madekwana a ṋamusi, ndi nga vha vhudza zwe wa amba?
[Mukomana Lyle Wood u ri, “U nga ralo. Zwo luga, Mukomana
Branham.”]
191 A ri, musi a tshi kokodza mala ngomu hayo, a i posa henefho,
a ri, “Wo kala zwiṱuku zwau ya u fhedza, iwe tshithu tshiṱuku,”
sa zwenezwo. A i posa nnḓa.

A ri, “Zwi—zwi amba nṋe.”

Huno nda ri, “Hai, Mukomana Lyle. A si hezwo.”
192 Mukomana Banks murahu afho, a ri, “Hu na vhathu
vhangana kha ḽino shango, hu na vhazwigidi vhangana, vhane
vha nga funa u ima he ra ima hone zwino, u vhona maanḓa a
Mudzimu a tshi tsela fhasi nahone a ita zwithu zwi nga ho izwo!”
Nga maṅwe maipfi, u takalela…
193 Ndi a tenda roṱhe ro pfa sa zwe Petro a pfa, “Ndi zwavhuḓi
u vha fhano. Kha ri fhaṱe theberenakeḽe tharu.” Ni a vhona?
Ndi zwone.
194 Zwino, Mukomana Lyle, wo ḓoliswa nga Muya Mukhethwa
zwino.Wo ṱutshela Egipita. Bodo dza gaḽiki na tshika dza shango
zwo sala murahu.Wo ima fhasi kha khunzi-khunzi dza Yorodane
zwino, seli henefho. NgavheMudzimu a tshi uwedza; Lyle.
195 Mudzimu ramaanḓa, tshiphuga Tshau khetshi. O vha a
kha nyimele i shonisaho, Murena, fhedzi mbilu yanga ya mu
tevhela. Thabelo dzashu dzo kwama chilling blow nṱha ngei,
huno tshithu tshithihi tshe tsha mu fara tsho mu ṱutshela.
Tsho kwashekanywa. Huno zwino u khou tshimbila a tshi
tsela Yorodane. [Mukomana Lyle Wood u ri, “Ndi a livhuwa,
Yesu.”—Mudz.] Mu ise kha Shango ḽa pfulufhedziso, Murena.
[“Ee, Murena.”] Huno u mu pfuṋele vhukati ha vhathu. [“Ee,
Murena.”] Uri, nga Ḓuvha ḽa vhugala musi ri tshi ṱangana ngei,
ngavhe ndi tshi pfa u kuvhatedzwa nga zwanḓa zwawe, a tshi
tzhemelela, “Murathu wanga wavhuḓi!” [“Amen.”] “Ndi a mu
ḓivha.” Ḓisa Banks khathihi nae, Murena, naa U ḓo ralo; baba na
mma, na vhaṅwe vhoṱhe, khaladzi, na muṱa woṱhe muhulwane?
Ngavhe roṱhe ri tshi ṱangana ngei, Murena, nahone muṅwe na
muṅwe wavho a ḓadzwe nga Muya Mukhethwa. Ndi rabela nga
Dzina ḽa Yesu. Amen. [“Amen.”]

Ni ḓo Zwi ṱanganedza, murathu.Mudzimu a ni fhaṱutshedze,
Mukomana Lyle.
196 [Muṅwe muthu u ri, “Mukomana?”—Mudz.] Ee, murathu.
[“Hunambidzo ndapfu ya kule, na lufu, zwo lindelaho nḓilani.”]
197 Hu na muṅwe muthu a no khou fa, mbidzo ndapfu ya kule.
Huno ndi ḓo humisela tshumelo khaMukomanaNeville musi ndi
henefho.

198 [Mukomana Neville u ri, “Ḓuvha ḽihulu nahone ḽa vhuḓi kha
Murena! Mudzimu o ri itela zwiṅwe zwithu zwavhuḓi ṋamusi.
Ndavhelelo dzanga dzo swikelelwa—Mudz.]

[“Kha ri ime roṱhe, nga milenzhe yashu.]
199 [“Ni elelwe tshumelo, vhusiku ha Ḽavhuraru. Ni vhe ni tshi
khou rabela ngamaanḓa. Dzoṱhe dzi so ngo fusheyaho, mbilu dzi
si na vhuṱanzi dzi vhe na vhukwamani ngamaanḓa naMudzimu.
‘Tshifhinga tshi tsini. Tshino ndi tshifhinga. Ṋamusi ndi ḓuvha
ḽa u tshidzwa.’]
200 [“Mudzimu a fhaṱutshedze muṅwe na muṅwe wa vhopinwi
vhaeni, vhainwi vhathu ni bvaho kule. Thabelo yashu ndi uri, uri,
Mudzimu u ḓo ni ṋeya khathutshelo ya lwendoni, ni tshi humela
murahu hune na dzula hone. Ndi zwavhuḓi ro vha na vhoinwi.
Huno ni ri rabelele musi ni tshi ralo u ṱuwa, huno Murena u ḓo
fhaṱutshedza ngomu afha fhethu, naho-vho.]
201 [“Khotsi ashu wa Ṱaḓulu, vhunga mulanda Wau o ḓa
madekwana a ṋamusi, u ita mushumo wa ofisi ya mulanda Wau
na muporofita, o ima vhukati, ha gake, a tshi ḓisa vhuṱumani, a
tshi ḓa kha riṋe na u lutamo ludugaho lwamulandaWau, vhunga
u lovhedzwa nga Muya Mukhethwa, na u ṋetshedzwa ofisi ya
muporofita, uri a ambe na uno murafho. Ri thuse ṋamusi na
madekwana a ṋamusi, uri ri ṱanganedze Mulaedza wo ḓa ho kha
riṋe, Murena, exhortation, u lugiswa.]
202 [“Fhaṱutshedza muṅwe na muṅwe a bvaho nga miṋango
wa tshino tshifhaṱo madekwana a ṋamusi. Ngavhe malwadze
a ri kha riṋe, ane ri si a ḓivhe, ngavhe tshilidzi Tshau tsho
fhaṱutshedzeyaho na maanḓa a tshi ri vhulunga na uri tsireledza
na uri fhodza, na u dzula na riṋe, u swika itsho tshifhinga musi
Wo lugela u ri ise kha ḽiṅwe sia. Fhaṱutshedza vho nyamiswaho
vhoṱhe na vho boreaho, vha ofhaho, na avho vha sin a nungo.]
203 [“Mudzimu, madekwana a ṋamusi ri rabelela u dalelwa
ho khetheyaho, thabelo ya Muya mukhethwa, uri u dzule kha
mufara gondo muṅwe na muṅwe, mutsinda muṅwe na muṅwe,
mutsinda muṅwe na muṅwe khoroni dzashu. Muṅwe na muṅwe
a bvaho nga muṋango madekwana a ṋamusi, ngavhe ulwo
luvhemba lune lwa vha thivhedzo ya Malofha, u bva kha
tshifhambano tsha Khaḽivari, o thivhedza zwo eḓanaho nahone
o bveledza.]
204 [“Ri fhodze musi ri tshi lwala. Ri vhulunge nga maanḓa Au.
Ri ḓolise u itela tshumelo. Ri tendele ri tshimbile kha lufuno,
phanḓa Hau, maḓuvha oṱhe a vhutshilo hashu. Huno ri ḓo U
rendela hezwi, ngauri ri zwi humbela nga Dzina ḽa Yesu Kristo
nahone u itela Ene. Amen.]
205 [“Huno Mudzimu a ni fhaṱutshedze. Huno ro takala nga u
vha na vhoinwi. Khaḓanani.”]

206 [Mukomana Branham u vhuyelela kha puḽatifomo musi
tshivhidzo tshi tshi khou khaḓana na u lumelisana musi vha tshi
khou bva.]
207 [Mukomana Branham u amba na muṅwe muthu.] Ndi
livhuwa zwoṱhe zwe na nnyitela, garaṱa na…?…Ee, muṋe
wanga. Ndi livhuwa nga maanḓa…?…
208 [Mukomana Branham u amba na Mukomana
Neville—Mudz.] Ngauralo ro rumela tombo ḽa lutendo…?…Ho
vha hu na muthu a bvaho tsini henefha…?…Ngauralo nda mu
rumela thabelo, nga Dzina ḽa Yesu Kristo. O eḓela henefho lwa
awara, mbilu i sa rwi, a sa femi, hu sa itei tshithu. A sa femi, i sa
rwi, a sa femi, hu sa itei tshithu; maṱo a dzula kha ṱhoho yawe, o
wa kha phuḽuphithi. [Mukomana Neville u ri, “O mu ṱutshela o
eḓela henefho u swika iyo thabelo i tshiitea.”]
209 Hezwi zwi kha ḓi vha zwo vulea? [Mukomana Neville u ri,
“Ee, zwi kha ḓi vha zwo ralo,” zwi sumbedza uri iyo khudzaipfi
i kha ḓi shuma—Mudz.]
210 Ndi khou humbela u thetshelesiwa? Nṱha hafho, muevangeli
muṱuku, mureri, nṱha hafha India, o vha a tshi khou rera, a wa
a fa kha phuḽuphithi, awara yo fhiraho. Musi a tshi khou rera,
a wela phanḓa, nahone a fela kha phuḽuphithi, muevangeli a
ḓivheyaho, a tshi khou rera nṱha hafha Indiana. Mufunzi o ḓa
a mmbidza. O fa musi a tshi khou rera fhasi ha nḓodzo ya Muya,
a wela phanḓa, maṱo awe a valea, a ṱutshelwa nga u fema. A
ḓivhadzwa uri o fa, o eḓela o fa lwa u yela kha awara. Huno
tshiṅwe tshithu tsha vha vhudza u vhidza tshivhidzo nahone vha
ita uri ndi rabele. Ngauralo nda rumela thabelo ya u mu vhuisa
murahu, nga Dzina ḽa Murena Yesu. Ivhani muraḓo na nṋe nga
lutendo, uri zwi si bumphe tshipikwa; mu vuseledze nahone u
mu vhuise murahu. Ndi a livhuwa.
211 Mudzimu a vhe na inwi, u swika ndi tshi ni vhona nga
madekwana a Ḽavhuraru. Vhoinwi vhathu u bva ngei Georgia na
umona, ndi ḓo ni vhona. Mudzimu a vhe na inwi.
212 [Mukomana Branham u humisa khudzaipfi nahone a amba
na vhaṅwe, fhedzi nyambedzano yavho a i pfala—Mudz.] 

